
АҚШ Давлат котибининг 
ўринбосари, Давлат коти-
би Ҳ.Клинтоннинг  биринчи 
ўринбосари бўлиб хизмат 
қилаётган Жеймс Стейнберг 
17 июль куни Ўзбекистонга 
ташриф буюрган делегацияга 
раҳбарлик қилди. Унга Дав-
лат котибининг Жанубий ва 
Марказий Осиё масалалари 
бўйича ўринбосари Роберт 
Блейк ҳамда Миллий хавфсиз-
лик кенгашининг Россия ва 
Евроосиё масалалари бўйича 
катта директори Майкл Мак-
фол ҳамроҳлик қилди. 

Делегация 17 июль куни президент Ислом 
Каримов, Ташқи ишлар вазири Владимир 
Норов ва фуқаролик жамияти раҳбарлари 
билан учрашди. Улар Ўзбекистоннинг 
яқинда Қирғизистон жанубидаги

Давоми кейинги бетда 

АҚШ Давлат котиби ўринбосари Стейнберг 
Ўзбекистонга сафар қилмоқда

АҚШ ДАВЛАТ КОТИБИ ЎРИНБОСАРИ 
РОБЕРТ БЛЕЙК АҚШНИНГ МАРКАЗИЙ 
ОСИЁГА ОИД СИЁСАТИ ХУСУСИДА

АҚШ Давлат департаменти
Кичик Роберт О.Блейк
Давлат котиби ўринбосари, Жанубий ва 
Марказий Осиё масалалари бюроси
Карнеги Тинчлик жамғармаси тадбири
Вашингтон шаҳри
2010 йил 30 июль

Мени бу ерга келиб сизлар билан 
АҚШнинг Марказий Осиё сиёсати бўйича 
суҳбатлашишга таклиф қилган Марта 
Брилл Олкотт ва Карнеги жамғармасига 
миннатдорлик билдирмоқчиман.  Хабарин-
гиз бор, вақт жуда тиғиз бўлди ва мен Мар-
казий Осиё минтақасига сафар қилдим. 
Ўтган ҳафта Давлат котиби ўринбосари 

Жим Стейнберг билан бирга Тошкент ва 
Бишкекка борилган Марказий Осиё са-
фаридан қайтиб келдим. Давлат котиби 
ўринбосарининг Бишкекка сафаридан сўнг 
Ўш шаҳрига бориш имкониятига эга бўл-
дим.                                     Давоми 10-бетда

Давлат котиби ўринбосари Р.Блейк: “Марказий 
Осиё  АҚШ миллий манфаатлари учун муҳим 
минтақадир”

Котиб ўринбосари Стейнберг 2010 йил 17 июль куни 
Президент Каримов билан учрашди (АҚШ элчихо-
наси олган сурат)

АҚШ Давлат котиби ўринбосари Роберт Блейк 
(© “Ассошиэйтед Пресс” сурати)

қочқинлар муаммосини ҳал этишда ўйнаган ижобий роли 
ҳамда Қирғизистондаги вазиятни барқарорлаштиришдаги 
саъй-ҳаракатларини муҳокама қилишди. Шунингдек, 
муҳокама Ўзбекистон ҳамда минтақа билан АҚШ муно-
сабатларининг хавфсизлик, сиёсий, иқтисодий ва инсон 
ўлчамларини қамраб олди. Уларнинг сафари АҚШ билан 
Ўзбекистон ўртасидаги алоқаларни умумий манфаатлар 
ва ўзаро ҳурмат асосида кучайтириш борасида президент 
Б.Обама ва Давлат котиби Ҳ.Клинтон белгилаб берган 
йўналишни акс эттиради. 

Президент И.Каримов билан учрашар экан,  Давлат коти-
би ўринбосари Ж.Стейнберг Қўшма Штатлар Ўзбекистон 
Афғонистондаги халқаро саъй-ҳаракатларни қўллаб-
қувватлаётганидан миннатдор эканини етказди. Унинг 

таъкидлашича, Қўшма Штатлар билан Ўзбекистоннинг 
Афғонистондаги тинчлик ва барқарорлик борасидаги манфа-
атлари ўзаро мос келади. Делегация, шунингдек, президент 
И.Каримовга Афғонистон ва бутун минтақадаги воқеаларга 
оид қарашларини баён қилгани учун миннатдорлик бил-
дирди. Иккала томон АҚШ ва Ўзбекистон турли соҳалар, 
жумладан, савдо-сотиқ ва тараққиёт, чегара хавфсизлиги, 
наркотиклар бўйича ҳамкорлик, фуқаролик жамияти ва ин-
сон ҳуқуқларини такомиллаштириш борасида ҳамкорликни 
қарор топтириш йўлларини ҳам   муҳокама қилди. Давлат ко-
тиби ўринбосари АҚШ билан Ўзбекистоннинг икки томон-
лама ҳамкорлик режаларидаги кўпдан-кўп устуворликлар 
бўйича икки давлат олға силжий олишига ишонч билдирди. 
Бу Давлат котиби Ж.Стейнбергнинг Ўзбекистонга ушбу ла-
возимдаги илк сафари эди.

АҚШ Давлат котиби ўринбосари Стейнберг Ўзбекистонга сафар 
қилмоқда (боши 1-бетда)

ДАВЛАТ КОТИБИ ЁРДАМЧИСИ Э. ШВАРЦНИНГ КИ-
РИШ НУТҚИ

АҚШ Давлат котибининг Аҳоли, қочқинлар ва миграция ма-
салалари бўйича ёрдамчиси Эрик Шварц

Тошкент, сешанба, 29 июнь

Бугун бу ерга келганингиз учун раҳмат. Тошкентда эканим-
дан мамнунман.

Ўзбекистонда ўтказган кейинги икки куним мобайнида 
ҳукумат амалдорлари, халқаро гуманитар ташкилотлар ва-
киллари ва фуқаролик жамияти аъзолари билан учрашдим. 
Тасаввур қилаётганингиздай, мен асосий эътиборни Фарғона 
водийсидаги қочқинлар ва бир жойдан иккинчи жойга 
кўчган кишилар билан боғлиқ вазиятга қаратдим. Қўшма 

Штатлар 30 миллион доллардан ошиқ ёрдам кўрсатмоқд, у 
ушбу фавқулодда вазиятдан чиқишга кўмак учун сарфлана-
ди ва биз муҳтож кишиларнинг эҳтиёжларини қондириш бо-
расидаги саъй-ҳаракатларимизни давом эттирамиз. 

Ўзбекистон ҳукумати гуманитар буҳронга жавобан тез ва 
конструктив иш юритди, 100 мингга яқин кишини озиқ-
овқат, сув, бошпана ва тиббий ёрдам билан таъминлади. 
Ҳукумат амалдорлари БМТ агентликлари, Халқаро Қизил 
Хоч Қўмитаси ва нодавлат-нотижорат ташкилотлар билан 
ҳам ҳамкорлик қилди. Ушбу саъй-ҳаракатлар фавқулодда  
эҳтиёж бўлган пайтда кўплаб одамларга асқотди. 

Гарчи қочқинларнинг аксарияти айни пайтда Қирғизистонга 
қайтиб кетган бўлса-да, қайтиш билан боғлиқ ҳолатлар 
юзасидан ташвишлар билдирилди ва Қирғизистондаги ва-
зият омонатлигича қолмоқда. Шундай қилиб, Ўзбекистон 
ҳукумати билан халқаро ташкилотлар ўртасидаги самара-
ли ҳамкорлик давом этаётгани, халқаро ташкилотлар билан 
ҳукумат амалдорлари ўртасидаги мулоқотни енгиллаштирув-
чи механизмлар зудлик билан чора кўришга, тегишли гума-
нитар юклар таъминотига кўмаклашаётгани аҳамиятлидир. 
Айни чоқда яна Ўзбекистонда бўлган  қочоқлар шу ерда 
яшаб туришни танлай олиши ва чегара очиқ бўлиши муҳим. 
Биз бундай  даҳшатли зўравонлик содир бўлган жойга 
қайтишдан қўрқаётган кишиларни тушунамиз, шунинг учун 
қайтиш эркин тарзда бўлиши муҳим аҳамиятга эга. 

Мен ушбу масалаларнинг барчасини ўзбек амалдорлари би-
лан муҳокама қилиш имконига эга бўлганимдан, шунингдек, 
улар бизнинг хавотирларимизни кўриб чиқишга тайёр эка-
нидан мамнунлигимни билдирдим.

Қўшма Штатлар ҳукумати шиддат билан ривожланиб бо-
раётган ушбу вазиятни кузатишни давом эттиради ва ёрдам 
беришни давом эттиришга тайёр туради.

Ташаккур.

Давлат котиби ёрдамчиси Шварц Фарғона водийсидаги 
қочоқлар масаласини муҳокама қилмоқда

Давлат котиби ёрдамчиси Э.Шварц (чапда) 2010 йил 29 июнь куни 
бўлиб ўтган матбуот анжуманида қочқинлар масаласини муҳокама 
қилди. (АҚШ элчихонаси олган сурат)

АҚШ Давлат котибининг Жанубий ва Марказий Осиё маса-
лалари бўйича ўринбосари Роберт Блейк ва Давлат котибининг 
Демократия, инсон ҳуқуқлари ва меҳнат масалалари бўйича 
ўринбосари Майл Познер 17-18 июнь кунлари Ўзбекистонга 
сафар қилди. Давлат котибининг икки ўринбосари Ўзбекистон 
ҳукумати, фуқаролик жамияти ва давом этаётган кўп томон-
лама мулоқот доирасида бир қанча масалалар, шу жумла-
дан, меҳнат ва инсон ҳуқуқлари бўйича маслаҳатлашувлар 
билан машғул бўлди. Бироқ кун тартибининг асосий қисми 
Қирғизистоннинг Ўзбекистон билан жанубий чегарасида 
яқинда рўй берган гуманитар буҳронга қаратилди. АҚШ де-
легацияси икки кунлик сафари мобайнида Тошкентда амал-
дорлар, шунингдек, БМТ ташкилотлари ва Халқаро Қизил 

Хоч Қўмитаси вакиллари билан  учрашди. Давлат котиби 
ўринбосари Роберт Блейк Ўзбекистон ҳукуматига 110 минг-
дан ошиқ қочқинни озиқ-овқат, сув, бошпана ва тиббий ёрдам 
билан таъминлашда тез ва конструктив чоралар кўришни тав-
сия қилди. Унинг таъкидлашича, Қўшма Штатлар шошилинч 
гуманитар буҳронга жавоб ва барқарорлаштиришга ёрдам 
сифатида яна 5 миллион доллардан ошиқ маблағ ажратишга 
қарор қилди ва ундан ҳам кўпроқ ресурс ажратишга тайёр 
турибди.  Шу пайтгача берилган халқаро ёрдамга қарамасдан 
ҳали кўп иш қилиниши кераклиги аён. 

Жума куни Давлат котиби ўринбосарлари, элчи Р.Норланд  
ва АҚШ делегациясининг бошқа аъзолари Андижон шаҳри 
яқинидаги Қирғизистон чегарасига ёндош иккита қочқинлар 
лагерини бориб кўрди. Бир неча делегация аъзоларининг ку-
затишича, лагерга қочиб келганларнинг аксарияти аёллар, 
болалар ва кекса кишилардир, аксарият эркаклар эса уйлари-
ни ҳимоя қилиш учун Жанубий Қирғизистонда қолган. Дав-
лат котиби ўринбосарлари қочқинларнинг Қирғизистондаги 
ваҳшийликлар ва зўравонлик, аммо шу билан бирга 
қочқинларга ёрдам берган оддий кишиларнинг сахийлиги 
ҳақидаги ҳикояларини  тинглади. 

Ушбу сафар чоғида Давлат котиби ўринбосари Р.Блейк 
халқаро оммавий ахборот воситаларига мурожаат қилиб, 
Қирғизистон муваққат ҳукумати зудлик билан тергов 
ўтказиши муҳим экани ва уни “бирор ишончли халқаро таш-
килотнинг халқаро тергови” билан тўлдириши зарурлигига эъ-
тибор қаратди. Давлат котиби ўринбосари Майкл Познер ҳам 
Тошкент шаҳрида ўтказган бошқа матбуот конференциясида 
мустақил тергов хавфсиз муҳитни таъминлашга йўл очишга 
кўмаклашиши, бу ҳол эса қочқинларни Ўзбекистондан эсон-
омон ва ихтиёрий равишда қайтариш имконини бериши хусу-
сида мулоҳазаларини баён қилди.

АҚШнинг юксак мартабали вакили Ўзбекистондаги гуманитар 
буҳронни ўз кўзи билан кўрди

Давлат котиби ўринбосари Роберт Блейк (чапдан четда) Ўзбекистоннинг 
Андижон вилоятидаги қочқинлар лагерини бориб кўрмоқда. (АҚШ эл-
чихонаси олган сурат)

26 июнь куни АҚШ элчиси Ричард Норланд ва ЮНИСЕФ-
нинг Ўзбекистондаги вакили Жан-Мишель Дельмот Анди-
жонга қўнган Ўзбекистон ҳаво йўлларига қарашли рейсни ку-
тиб олишда иштирок этди. Ҳаво орқали олиб ўтилиши АҚШ 
томонидан молиялаштирилган мазкур юк ЮНИСЕФ тақдим 
этаётган инсонпарварлик ёрдамини ўз ичига олади. Андижон 
вилоятида жойлашган “Женерал Моторс” заводининг ишчи-
лари учоқдаги юкларни туширишда ҳамда минглаб килограмм 
оғирликдаги тиббиёт воситалари, зарур сув анжомлари тўплами 
ва бошқа ёрдам юкларини чегара ҳудудлардаги қочқинларга ет-
казиб беришга мўлжалланган машиналарга жойлашда яқиндан 
кўмак беришди.Гарчи қочқинлар аксарияти 27 июндаги консти-
туцион референдум арафасида ўз уйларига қайтиб кетган бўлса 
ҳам, Қирғизистон жанубидаги чегара ҳудудларида кўмакка 
муҳтож кишилар учун инсонпарварлик ёрдами етказиб бериш 
имконини сақлаб қолиш жуда зарурдир. БМТга қарашли махсус 
ташкилотлар, жумладан, БМТ болалар жамғармаси (ЮНИСЕФ) 
ва БМТ Қочқинлар билан ишлаш олий комиссарлиги Халқаро 
Қизил Хоч Қўмитаси билан ҳамкорликда муҳим роль ўйнашда 
давом этади. Америка Қўшма Штатлари Ўзбекистон ҳукумати 
ва тегишли халқаро ташкилотлар билан ҳамкорликда ушбу ин-
сонпарварлик буҳронини ҳал этиш ва минтақада барқарорлик 
ўрнатиш учун ёрдам кўрсатиш бўйича фаолият олиб бормоқда.

Америка Қўшма Штатлари ва ЮНИСЕФ қочқинларга инсон-
парварлик ёрдами етказиб бермоқда

Ҳаво орқали олиб ўтилишини АҚШ молиялаштирган ЮНИСЕФ инсон-
парварлик ёрдами 26 июнь куни Андижон аэропортига келди. ЮНИ-
СЕФ вакили Жан-Мишель Дельмот (чапда) ва элчи Норланд (ўнгда) 
ёрдам юкини кутиб олмоқда.(АҚШ элчихонаси олган сурат)



4

 16-сон Сентябрь 2010 й.ДЎСТЛИК

“Ҳа, бу қўлимиздан келади, Ҳа, бу қўлингиздан келади”. 
Имом Яҳъё Ҳенди 9 июль куни АҚШ элчихонаси зали-
да йиғилган кишиларга қарата Америкадаги эндиликда 
машҳур бўлиб кетган йиғинларидаги ҳайқириғини та-
крорлади. Лекин энди зиёратчи имом америкаликлар 
билан эмас, ҳар жума куни тушдан кейин ўтказиладиган 

“Чой чат” клубида ўзбек йигит-қизлари билан уларни 
“катта нарсаларни орзу қилиш”га ва ўша орзуларга эри-
шиш йўлида тинмай тер тўкишга даъват қилиб, мулоқот 
қилаётган эди. Имом Ҳенди оддий фаластинлик фермер-
нинг ўғли сифатида камбағал оилада тарбияланганини 
эслар экан, ўз ҳаёти ва диний сафарлари билан боғлиқ  
латифалар айтиб, тингловчиларни роса кулдирди.

“Чегара билмас руҳонийлар” ташкилоти асосчиси ва 
Жоржтаун университетининг илк мусулмон капелла-
ни – руҳонийси бўлган имом Ҳенди 9-14 июль кун-
лари, яъни беш кун давомида Ўзбекистонда меҳмон 
бўлиб, ёшлар, ўзбек матбуоти вакиллари билан учраш-
ди, Ўзбекистоннинг тарихий жойларини зиёрат қилди.  
Америка университетлари тўлиқ ишга олган  илк му-

сулмон руҳонийси бўлмиш имом Ҳенди ислом, христи-
анлик ва яҳудий дини ўртасидаги умумий жиҳатларга 
эътибор қаратувчи эътиқодлараро мулоқотлар ўтказади.  
Қарашлари умид ва илҳом бағишлайдиган имом дунё-
нинг 80 га яқин мамлакатида учрашувлар ўтказиб, маъру-
залар қилган, унинг тингловчилар орасида президентлар, 
қироллар ва қироличалар ҳам бўлган. Унинг паспорти 
ғалати саёҳат визалари ва тамғаларга тўлиб кетган, бу 
унинг тинчлик ва динлараро уйғунлик борасида дунёга 
йўллаётган мурожаатномаси исботидир.

Имом Ҳенди Ўзбекистонда бўлганида кўплаб қадимги 
обидаларни кўриш учун Самарқанд ва Бухоро 
шаҳарларига саёҳат қилди. У мусулмон сифатида шуни 
ҳам қайд этдики, ўзининг тариихий-диний аҳамиятга 
эга бўлган ушбу жойларни зиёрат қилиши Ўзбекистонда 
бўлган вақтидаги энг эсда қоларли лаҳзалар эди.

Имом Ҳенди Қўшма Штатлардаги диний плюрализм 
ҳақида сўзлаб бериш билан бирга Ўзбекистондаги киши-
ларнинг фикрларини ҳам диққат билан тинглади. Сўнгги 
куни баъзи бир ҳикояларини қайта сўзлаб беришни илти-
мос қилишганида имом анча мутаассир бўлди. Ўзининг 
шахсий ва енгил  изоҳига кўра, у норасмий учрашувла-
ридан сўнг “Facebook” орқали анча-мунча  “дўстона” та-
клифномалар олганини кўриб, сафарим муваффақиятли 
ўтди, деган қарорга келди. “Ҳа, бу қўлимиздан келади” 
деган юқувчан муносабат Ўзбекистонда ҳам ўзининг из-
дошларини топган кўринади.  

Имом Ҳенди “Чой чат” клубида ўзбек йигит-қизлари билан мулоқот 
қиляпти. (АҚШ элчихонаси олган сурат)

Имом Ҳенди умид номасини йўлламоқда

Имом Ҳенди (ўнгда) Тошкент шаҳридаги Ҳастимом жомеъ масжидига 
жума намозини ўқишга борган чоғида Усмон Қуръонини кўздан кечи-
ряпти. (АҚШ элчихонаси олган сурат)

Имом Ҳенди ўзбекистонлик мусулмон уламолар даврасида. (АҚШ эл-
чихонаси олган сурат)

АҚШнинг Ислом конферен-
цияси ташкилотидаги вакили 
дунё мусулмон жамоатчилиги 
билан муносабатлардаги олға 
силжиш масаласини муҳокама 
қилди.

АҚШнинг Ислом конферен-
цияси ташкилотидаги (ИКТ) 
вакили Рашад Ҳусайн шу 
йилнинг 20 июль куни Давлат 
департаментида бўлиб ўтган 
учрашувда, президент Обама-
нинг мусулмон жамоатчилиги 
билан мулоқот қилишга оид 
қарашлари ижобий натижалар 
бермоқда, деб айтди. 

“Бундан  бир-икки йил ол-
дин Қўшма Штатлар билан дунёнинг мусулмон жамоатчилиги 
ўртасидаги муносабатлар аҳволи ҳақида сўралса, одамлар бу 
иш изга тушиб кетиши учун бир оз вақт керак бўлади, деб ай-
тар эди, – деди Р.Ҳусайн. – Лекин Обама президентлигининг 
илк йилидаёқ айтмоқчи бўлган гапини айтолгани ва амалга 
оширмоқчи бўлган режасини ишлаб чиққани... моҳиятан унга 
киришгани эди”.

Р.Ҳусайн ИКТга аъзо мамлакатлар амалдорлари иштирок 
этган учрашувда президент Обаманинг дунё мусулмон жамо-
атчилиги билан давом этаётган мулоқот ва ҳамкорлик масала-
ларини муҳокама қилди. Унинг айтишича, президент Обама 
2009 йили Қоҳирада сўзлаган “Янги бошланиш” деб номланган 
нутқида мусулмон жамоатчилиги билан бирга ишлашнинг янги 
кўламини белгилаб берди. 

“У дунё аҳолисининг тўртдан бир қисмини ташкил этган му-
сулмонлар билан фақат иккинчи даражали  қарашларга асосла-
ниб мулоқот қила олмаслигимиз, мулоқотимиз экстремизм син-
гари масала билан чекланиб қолмаслиги ва у булардан кенгроқ 
бўлиши зарурлигини тан олади”, деди Р.Ҳусайн. 

Қоҳира нутқида белгилаб берилган кўлам нафақат ҳукуматлар, 
қолаверса, одамлар ҳам маъқуллаган ўзаро манфаатга асослан-
ган ҳамкорликнинг янги даври учун асос яратди. Р.Ҳусайннинг 
билдиришича, америкаликлар бутун дунёдаги мусулмонлар 
қатори  иш, соғлиқни сақлаш ва таълим олиш масаласида бош 
қотиради. Бундан кўринадики, президент Обаманинг мулоқот 
борасидаги саъй-ҳаракатлари ушбу ва бошқа соҳаларга эътибор 
қаратади. 

“Биз дастурлар яратиш ва уларни ҳаётга татбиқ этиш учун 
узоқ муддатгли стратегик тафаккурга эга бўлишимиз лозим, 
у одамлар кундалик ҳаётида дуч келаётган муаммоларни ҳал 
этиш йўлида ҳамкорлик қилаётганимизга пировардида ишонч 
ҳосил қилишимиз учун муҳим аҳамиятга эга”, деди Р.Ҳусайн.
Президент Обама режасининг асосий мақсади Америка билан 
мусулмон жамоатчилиги ўртасида ҳамкорлик ўрнатишдир. 
Р.Ҳусайн, Америка билан ИКТ ўртасидаги ҳамкорлик Нигерия-
да полиомиелит хасталигини деярли йўқ қилишга ёрдам берди, 
деб айтди. “Жорий йилнинг дастлабки уч ойидаёқ полиомиелит 
билан оғриш ҳолатлари уч марта камайди, аҳвол олдинги йил-
лардагига нисбатан анча яхшиланди, чунки ўша вақтда бу ха-
сталик билан оғриш ҳолатлари юзлаб учраганини кўрган эдик, 
– деди Ҳусайн. – Биз муаммони ҳал этишнинг ушбу режасини 

амалга оширишни полиомиелит кенг тарқалган мамлакатларда 
давом эттиряпмиз, улардан учтаси мусулмонлар кўпчиликни 
ташкил қиладиган Афғонистон, Покистон ва Нигерия мамлакат-
ларидир; тўртинчиси эса Ҳиндистон бўлиб, у ерда хасталикдан, 
асосан, мусулмонлар кўпчиликни ташкил қиладиган жойлар 
аҳолиси азият чекмоқда”.  

Америка билан мусулмон жамоатчилиги ўртасидаги 
ҳамкорлик бизнес ривожланишига йўл очмоқда. Шу йилнинг 
апрель ойида Вашингтон шаҳрида бўлиб ўтган тадбиркорлик 
бўйича президентлар саммити чоғида инновация ривожланиш 
имкониятларини кенгайтириши  мумкинлиги алоҳида таъ-
кидланди. Тадбирда мусулмон жамоаларининг юзлаб бизнес 
раҳбарлари янги иш жойлари яратилишига сабаб бўлажак фикр 
ва маълумотларни ўзаро айирбошлади. Таълим лойиҳалари 
ғояларни ёйишнинг яна бир муҳим қисмидир. Р.Ҳусайннинг ай-
тишича, ўтган йили АҚШ ҳукумати мусулмонлар кўпчиликни 
ташкил қилувчи мамлакатларда таълим алмашуви лойиҳаларига 
маблағ ажратишни 30 фоиз кўпайтирди. Америка яқинда фан ва 
технология соҳаси бўйича уч нафар илм элчиси Элиас Зерҳуни, 
Аҳмад Зевайл ва Брюс Албертсни дунё мусулмон жамоалари 
олдига жўнатди. Р.Ҳусайн, олимлар президент Обамага му-
сулмонлар билан фан ва технологик тараққиёт соҳасидаги 
ҳамкорликни янада кенгайтириш бўйича таклифларини топ-
ширди, деб айтди. 

Президент Обаманинг мусулмон жамоатчилиги билан 
ҳамкорлик режаси америкалик мусулмонларга ҳам дахлдордир.

“Қўшма Штатларнинг мусулмон жамоалари билан  кенг 
миқёсли масалалар бўйича маслаҳатлашиб олинди, – деди 
Р.Ҳусайн. – Биз учун мусулмон жамоалар билан фақат баъзи 
воқеалардан сўнг  ёки экстремизм, ёки миллий хавфсизлик ва ёхуд 
фуқаролик эркинликлари масалалари бўйича ҳамкорлик қилган 
вақт ортда қоляпти, лекин мусулмон жамоалари билан иммигра-
ция, соғлиқни сақлаш ва президентнинг оталик масаласига те-
гишли ташаббуси сингари масалаларда маслаҳатлашилганини 
ўз кўзимиз билан кўрдик”.

Унинг фикрича, мусулмонлар учун нозик ҳисобланган 
Яқин Шарқдаги тинчлик жараёни, Гуантанамо кўрфазидаги 
қамоқхона сингари сиёсий масалаларда Обама сиёсати муай-
ян натижаларга эришмоқда. “Вазият кескинлигига қарамасдан 
президент бу соҳадаги  олға силжиш йўлида  жиддий қатъият 
кўрсатди”, деди Р.Ҳусайн. 

Р.Ҳусайн, Б.Обама президентликка киришган илк куниёқ, 
қийноқларни тақиқлаш тўғрисидаги  фармонга имзо чек-
ди, иккинчи куни эса собиқ сенатор Жорж Митчеллни Яқин 
Шарқда тинчлик масалалари бўйича махсус вакил этиб тайин-
лади. Мусулмон дунёси билан президент Обама режаси бўйича 
ҳамкорлик қилиш борасидаги янги саъй-ҳаракатлар ҳалиям илк 
босқичида турибди.

“Ўйлайманки, барчангиз бу бир йилдан сўнг ҳам маъму-
рият устувор аҳамият бераётган масала бўлиб қолганини, кўп 
ишлар қилинаётганини ўз кўзингиз билан кўрдингиз, – деди 
Р.Ҳусайн. – Бироқ биз олган мажбуриятларимизга содиқликни 
давом эттиришимиз ва изчиллигимиз зарур бўлган бир нар-
са бор: Обама маъмуриятининг дунё мусулмон жамоатчилиги 
билан ҳамкорлик қилиши хусусида мушоҳада юритиш имко-
нига эга бўлганимизда нафақат сиёсий, балки иккала томонни 
қизиқтирган бошқа масалалар хусусида фикр юритишга йўл 
очувчи кенг миқёсли режага эга эканимизни ҳам кўрамиз”.

Президент Обаманинг мусулмонлар билан ҳамкорлик режаси 
амалга ошмоқда

Рашад Ҳусайн, Америка ўзаро 
манфаатга асосланган дастур-
ларни амалга оширишнинг узоқ 
муддатли режасига эга, деб 
айтди. (Давлат департаменти 
тақдим этган сурат)

Элчи Ричард Норланд 1-4 июнь кунлари Ғарбий 
Ўзбекистоннинг Мўйноқ аҳоли пунктидан Тошкент-
гача ер бўйлаб сафар қилиб, тахминан, 1300 километр 
йўлни босиб ўтган АҚШнинг Ўзбекистондаги илк эл-
чиси бўлди. Йўл-йўлакай у рафиқаси Мэри Ҳартнетт 
билан Аёз қалъа сингари бой тарихий қадамжолар ва 
кўҳна Хива шаҳрини  зиёрат қилди, Савицкий номи-
даги музейда (инглиз тилида) рассомлик санъати дур-
доналаридан ҳайратланди, ҳамда маҳаллий олимлар ва 
экология экспертлари билан учрашди. 

Элчи Нукус шаҳрига келгач, Орол денгизини сақлаш 
халқаро жамғармаси (ОДСХЖ) дастурлари, шу жум-
ладан, янги тоза сув кўллари ҳосил қилиш лойиҳаси, 
Хоразм аҳолисини хавфсиз ичимлик суви билан таъ-
минлаш  ва тупроқ эрозиясини камайтириш мақсадида 
дарахт экиш ишлари билан яқиндан танишиш учун таш-
килот ходимлари билан учрашди. ОДСХЖ бошқа мам-
лакатларда сув муаммоси қандай ҳал қилинаётганини 
ўрганиш мақсадида Қўшма Штатлар, Канада ва Мекси-
ка экспертлари билан ҳамкорлик қилди. Жамғарманинг 
ишлари элчида катта таассурот қолдирди ва у “Орол 
денгизининг тақдири ишончли қўлларда”, деб айтди.

Саёҳат элчи Р.Норланднинг Мўйноққа илк сафаридан 
бошланди. Анча йиллар олдин ушбу шаҳарча Орол 
денгизидаги порт эди; айни чоқда қуриб қолган ден-
гиз туби узоқ-узоқларга чўзилиб кетган ва занглаган 
балиқчилар қайиқлари қум ичида туриб қолган.  Элчи, 
гарчи сафаримдан олдин йўқолиб бораётган Орол ден-
гизи ҳақида кўп эшитган бўлсам-да, ўз кўзим билан 
кўрмай туриб, ҳақиқий вазиятни тушунишим қийин 
бўлган эди, деди. Шундан сўнг элчи билан Ҳартнетт  
хоним Нукус шаҳридаги дунёга машҳур Савицкий но-
мидаги музейни томоша қилди. Кўргазмага қўйилган 

санъат дурдоналари уларда катта таассурот уйғотди  ва 
музей ходимларидан  томоша чоғида маълумотлар бер-
гани учун миннатдор бўлишди. Улар яқинда очилган 
янги кўргазмани ҳам томоша қилишди. Мўйноқнинг 
денгиз порти бўлган пайтларини тасвирлаган эски су-
ратлар меҳмонларни сеҳрлаб қўйди.  

Хивага кетаётиб, гуруҳ Чилпиқ ва Аёз қалъа сингари 
тарихий қадамжоларни кўздан кечирди ва ҳатто анъа-
навий ўтовда тушлик ҳам қилди. Ўзбекистоннинг маф-
тункор тарихи бўйлаб саёҳат Хивада давом этди, у ерда 
элчи Р.Норланд ва Ҳартнетт хоним бир кун давомида 
эски шаҳарнинг ақлни шоширувчи қадамжолари ва 
Хиванинг анъанавий ҳунармандлари ясаган буюмлар-
ни томоша қилишди. 

Элчи Бухорога сафар қилишдан олдин ЗЕФ-ЮНЕСКО 
лойиҳасида ишлаётган экология бўйича экспертлар 
билан учрашиш учун Урганч Давлат университети-
га ташриф буюрди. Лойиҳа мақсади Орол денгизи 
қуришининг экологик оқибатларини камайтиришдир.  
Элчи лойиҳа ишини, хусусан, ёш ўзбек олимлари-
ни минтақадаги барқарор замин ва сувдан фойдала-
ниш бўйича экспертликка ўргатиш борасидаги саъй-
ҳаракатларни мақтади.  

АҚШ элчиси Р.Норланд Ғарбий Ўзбекистонга сафар қилди

Р.Норланд ва унинг рафиқаси Мэри Ҳартнетт Нукус четидаги Чилпиқ 
– зардуштийлар тупроққўрғонидан чўлни томоша қилаётир. (АҚШ эл-
чихонаси олган сурат)

Элчи Р.Норланд ва унинг рафиқаси Мэри Ҳартнетт  Орол денгизини 
сақлаш халқаро жамғармасининг Нукус филиали ходимлари билан 
учрашмоқда. (ОДСХЖ тақдим этган сурат)

Элчи Р.Норланд Урганч Давлат университети ректори Рўзимбой Эш-
чонов (марказда) ва ЗЕФ-ЮНЕСКО лойиҳаси мувофиқлаштирувчиси 
Жон Леймерс (чапдан энг четда) билан Орол денгизи яқинидаги атроф 
муҳитга етаётган зарарни камайтириш борасида олиб борилаётган иш-
лар хусусида маълумот олиш учун учрашди. (ОДСХЖ тақдим этган 
сурат)



Элчи Р.Норланд ва унинг рафиқаси Мэри Ҳартнетт Мўйноқ, 
Нукус, Хива ва Бухоро шаҳарларига саёҳатидан қайтиб ке-
лаётиб,  Араб ота мақбарасини зиёрат қилиш учун бир неча 
соатга Навоий шаҳридан 100 километр жанубда жойлаш-
ган мўъжаз Тим қишлоғига  кириб ўтди. Мэклеод тузган 
йўлкўрсаткичда айтилишича, ушбу мақбара минтақадаги  

энг кўҳна  ва муҳим меъморий обидалардан биридир : “У 
Марказий Осиёнинг омон қолган энг кўҳна гумбазли ва 
ҳашаматли дарвозали мақбараларидан биридир... ва кўплаб 
маҳаллий мақбаралар қурилишига таъсир кўрсатди”.

Қишлоқ аҳли зиёратчиларга 977 йили қурилган мақбарага 
йўл кўрсатишдан хурсанд бўлди. У Бухоро шаҳридаги 
Исмоил Сомоний мақбарасига ўхшаб кетади, фақат ушбу 
меъморчилик мўъжизаси  қуруқ ва бепоён чўлдан ўсиб 
чиққан қир этагида жойлашган. Мақбарага туташиб кетган 
дўнгалакни қишлоқ аҳли қадим замонларда зардуштий-
лар ибодатхонаси бўлган бўлса керак, дейди. Буни биз-

га фақат археологик тадқиқот аниқлаб бериши мумкин. 
Дўнгалак томон тадқиқот мақсадида туннель қазиш ҳақида 
гап-сўзлар бўлаётган экан. Сокин булоқдан муздай зилол 
сувнинг жилдираган оқими пайдо бўлади ҳамда у иссиқ 
ва қуруқ иқлимда болалар чўмилаётган ҳовузга элтувчи 
ариққа қуйилади. 

Мактаб биносининг ёнгинасида минг йиллик арча қад 
ростлаб турибди, энди у барг ёзмайди, лекин ҳалиям эр-
макталаб болаларнинг эътиборини тортади. Улар дарах-
тнинг шохларига чиқиб олади.  Гуруҳ XV  асрда қурилган, 
тимликлар ҳалиям ибодат қиладиган Оқ мачитни ҳам зиё-

рат қилди. 

Тимга солинган йўл (икки соатлик ўйдим-чуқурлардан 
сўнг) Самарқандга олиб борувчи асосий йўлга олиб 
чиқади. Бўм-бўш манзара, ҳаммаёқ қуп-қуруқ ва таъсирли. 
Шошилсангиз, Ўзбекистон – кашф қилиниши керак бўлган 
қизиқарли қишлоқ йўллари кўп бепоён мамлакат.

Элчи Р.Норланд ва унинг рафиқаси Мэри Ҳартнеттга Оқ мачит зиёрати 
чоғида Тим қишлоғи аҳолиси ҳамроҳ бўлди. (АҚШ элчихонаси олган 
сурат)

Тим қишлоғида бебаҳо меъморчилик обидаси бор

Элчи Норланд Тим қишлоғи аҳолисига меҳмондўстлик учун миннатдор-
лик изҳор қилмоқда. (АҚШ элчихонаси олган сурат)

Элчи Норланд, Тим қишлоғида гуркираб ўсмаётган бўлса-да, саргу-
заштталаб болаларнинг эрмагига айланган 1000 ёшли дарахт олдида. 
(АҚШ элчихонаси олган сурат)

Гуруҳ Тим қишлоғи аҳолиси ибодат қиладиган 15-асрга тааллуқли Оқ 
масжидга ҳам ташриф буюрди. (АҚШ элчихонаси олган сурат)



Колорадо Америка Қўшма Штатлари ғарбидаги Роки-
Маунтен – Қояли Тоғ ҳудудида жойлашган штатлар орасидаги 
аҳолиси энг кўпидир. Аксарият ҳолларда у ўртача баландлиги 
барча штатлардан юқори бўлгани учун “мамлакат томи” деб 
аталади. Штат жанубдаги Қояли Тоғларнинг беш силсиласи, 
шарқда Улкан текисликларнинг бир қисми, ғарбда эса Коло-
радо ясси тоғини қамраб олади.

Колорадо тўртта улкан дарё: Платт, Рио-Гранде, Арканзас 
ва Колорадонинг сув манбаидир.  Бошқа муҳим табиий ўзига 
хосликлари Колорадо-Спрингсдаги Тангрилар боғи, Морри-

сондаги Қизил Қоялардан иборат. Улар Улкан текисликлар 
денгиз билан қопланган замонларда ҳосил бўлган баҳайбат 
қумтошлардир. Уларнинг ранги штатга “колорадо”, яъни ис-
панча “қизил” деб ном берган. 

Колорадодаги кўплаб тоғлар қор билан қопланган, бироқ 

унинг деярли барча жойларидаги иқлим қуруқ ва қуёшлидир. 
Штатда ҳар йили, тахминан, 300 кун қуёш порлаб туради. 
Юксак тоғлар нам ва совуқ, у ерларда қор кўп ёғади. Қуйи 
жойлар ҳавоси эса ўта қуруқ.

“Юз йиллик штат” номи эса Колорадо 1876 йили, яъни 
Мустақиллик декларацияси қабул қилинганига юз йил 
тўлганда штат мақомини олганини англатади. Лекин Колора-

до, энг аввало, “Қояли Тоғ штатидир”

АҲОЛИСИ ВА ТАРИХИ
Колорадоликларнинг аксарияти штатнинг шарқий 

қисмидаги Олдинги ўркач тоғлар этагида яшайди. 
Аҳолисининг асосий қисми келиб чиқишига кўра, европа-
ликлардир. Шунингдек, қора танли америкаликлар, осиёли-
клар ва аждодлари тубжой америкалик бўлганлар ҳам бор. 
Аҳолининг қолган қисми қони аралашиб кетган кишилар-
дир. 

Европаликлар Колорадога келишидан аввал бу ер Анаса-
зи, ют, шайен сингари тубжой аҳолига ватан эди. 1706 йили 
испан сайёҳлари Рио-Гранде водийсини Испанияники деб 
эълон қилди. Шунга асосан, бу ер 1776 йилдан эътиборан 
ўзлаштира бошланди. 

Президент Томас Жефферсон 1803 йили Шарқий Колорадо-
ни Луизианага қўшиб сотиб олди. XIX асрнинг 30-йилларида 
савдо постлари пайдо бўла бошлади. 1848 йили Мексика-
Америка уруши тугагач, Қўшма Штатлар ҳозир «Колорадо» 
деб аталадиган ҳудудни Мексикадан сотиб олди. 1858 йили у 
ердан олтин топилди ва омадини синаб кўриш учун 35 минг-
дан ошиқ одам ушбу ҳудудга етиб келди. Ушбу ҳолат кўчиб 

келувчилар билан тубжой америкаликлар ўртасида кескин-
лик ва қон тўкилишига сабаб бўлди. 1881 йили барча ютлар – 
фақат баъзилари бундан мустасно – Колорадодан кўчирилди. 
Ҳудуд 1861 йили АҚШ территорияси деб эълон қилинди ва 
1876 йили штат бўлди. ХХ асрнинг 30-йилларида иқтисодиёт 
қаттиқ зарар кўрди, бироқ президент Франклин Д.Рузвельт ва 
Иккинчи жаҳон уруши (1939-45) кўплаб одамларни федера-
ция миқёсидаги иш билан таъминлади. 

ИҚТИСОДИЁТИ
Штат олтин ва кумуш қазиб олиш ҳисобига барпо этил-

ди, лекин айни кунларда хизмат кўрсатиш саноати кўпроқ 
аҳамиятга эга. Ҳукумат ҳам йирик иш берувчилардан би-
ридир. Денвер шаҳри ҳудудида, Вашингтонни истисно 
қилганда, Американинг ҳар қандай шаҳридан кўра кўпроқ 
хизматчи меҳнат қилади. Колорадо, шунингдек, компьютер-
лар ва кабель телевидениеси сингари юксак технологиялар 
саноатининг йирик маркази ҳамдир.

Штат қазилма бойликлар, қазиб олинувчи ёнилғи ва 
ёқилғилар, жумладан, нефть, кўмир ва табиий газга ҳам бой. 
Қурилиш саноати Колорадо цементи ва қумтошларидан фой-
даланади. Матбаа ва нашриёт етакчи санот турларидир. Штат 
сайёҳлар орасида томошабоп табиат манзаралари ва чанғида 

Колорадо  - юз йиллик штат

Денвер – Колорадо  штатининг пойтахти. (© “Ассошиэйтед Пресс” су-
ратлари)

Ёлғиз мотоцикл ҳайдовчи  Колорадо Миллий ёдгорлигидаги Ёдгорлик 
йўлидан кетиб бормоқда. (© “Ассошиэйтед Пресс” суратлари) 

Бейтс-Ҳантер олтин саноатида ишлатилган сувни тозалаб берадиган ин-
шоотнинг ички кўриниши. Ушбу саноат 1859 йили Колорадодаги олтин 
излаш бошланишига ва Колорадодадаги Қояли Тоғ баъзи қисмининг 
“Ер юзидаги энг бой квадрат миля” деган номни олишига ёрдам берди.  
(© “Ассошиэйтед Пресс” суратлари)



учиш билан ҳам машҳур. 

ЕТАКЧИ САЙЁҲЛИК ТОМОШАБОП ЖОЙЛАРИ
Денвернинг ботаника боғлари 
Денвернинг ботаника боғлари Қўшма Штатлардаги бота-

ника боғлари орасида етакчи ва гидромелиорация соҳасида  
пешқадам ҳисобланади. Боғларнинг жонли коллекциясида 
тропиклару тундрада ўсадиган намуналар бўлиб, наботот-
нинг ранглар гаммасини ташкил этувчи бу ўсимликлар Коло-
радонинг ярим қуруқ иқлимида гуллаб-яшнаш учун танлаб 
олинган. Боғлар шаҳарнинг қоқ  марказидаги жўшқин, 23 ак-
рлик – 9,2 гектарлик воҳадир. 

Қизил қоялар амфитеатри ва Зиёратчилар маркази
Қизил қоялар геологик жараёнлар оқибатида очиқ ҳавода 

вужудга келган амфитеатр бўлиб, у дунёнинг бошқа бирор 
жойида учрамайди. Она табиат меъмор сифатида яратган 
амфитеатрнинг дизайни икки, уч юз фут – 61-91 метрлик 
монолитлар – харсанглардан (Шип Рокк ва Криэйшн Рокк) 
иборат бўлиб, ҳар қандай томошани  мукаммал акустика би-
лан таъминлайди. Баҳайбат қумтош монолитлари ушбу ҳудуд 
ҳайвонот ва ўсимлик дунёсининг ўтган 250 миллион йиллик 
тарихи солномасидир. Томошабинлар минорасимон қумтош 
қояларга қараб, тарихдан олдинги даврларнинг кўҳна эрта-
кларини кўради. 

Колорадо Миллий ёдгорлиги
Колорадо Миллий ёдгорлиги Америка ғарбининг буюк та-

биат манзараларидан бирини кўз қорачиғидай сақлаб келади. 
Лекин бу хазина ёдгорликдан ҳам қимматлидир. Минораси-
мон монолитлар кенг ясси тоғ ва каньон манзараси ўртасида 
жойлашган. 

Юксак монолитлар ясси “тоғ-каньон” манзараси ичида 
мавжуд. Сиз хушманзара Рим Рокк тоғ йўлининг илон излари 
ва бурилишлари билан бирга тик деворли, қизил қояли ка-
ньонларини, шунингдек, қалин шохли қўйлар ва юксакларда 
парвоз қилаётган бургутларни кўришингиз мумкин. 

Миллий боғлар
Колорадонинг Шимолий Америкадаги энг баланд қум 

барханларидан тортиб, Шимолий ярим шардаги энг чуқур ка-
ньонлардан биригача эга бўлган тўртта миллий боғи Шимо-
лий Америкадаги энг машҳур табиий ва маданий томошабоп 
жойларни қамраб олади. Сиз “Буюк қум барханлари” миллий 
боғида сайр қилиб, барханлар тепасига чиқишингиз, у ердан 
қор чанғисида ёки сирпаниб пастга энишингиз, ёки қумдан 

улкан қаср қуришингиз ва қуш овлашингиз мумкин. Гунни-
сон миллий паркининг Қора каньони четидаги сўқмоқлар  
бўйлаб саёҳат қилинг, сўнгра 2722 фут – 830 метр пастлик-
даги одам қадами етмаган  жойларга ёввойи табиатни томо-
ша қилиш ва хонбалиқ овлаш учун қуйига шўнғинг. “Қояли 
Тоғ” миллий боғи ажойиб манзаралари ва  мўл-кўл ёввойи 
табиати туфайли мамлакатнинг асосий боғлари қаторига ки-
ради. Меса-Верде миллий боғида эса қояларда яшаган киши-
ларнинг кўҳна уйларини томоша қилишингиз мумкин, улар 
қадимги пуэбло халқининг 700 йилдан ошиқроқ тарихидан 
сўзлайди.

Манбалар:  http://www.colorado.gov
  http://www.colorado.com
  http://www.50states.com
  “Гролиер” талаба энциклопедияси,.4-том
  “Американа” энциклопедияси, 7-том

ҚИСҚА МАЪЛУМОТЛАР

Қисқартмаси: CO

Пойтахти: Денвер

Губернатори: Кичик Билл Риттер

Штат ташкил бўлган сана: 1876 й. 1 август (38-штат)

Аҳолиси: 4,939,456 (2008 й. ҳисоб-китобларга кўра 22-
ўринда)

Майдони: 269,618 квадрат км, 8-ўринда

Штат номининг келиб чиқиши: Колорадо дарёсига 
нисбатан ишлатилган  испанча “қизил ранг”дан келиб 
чиққан. 

Йирик шаҳарлари: Денвер, Колорадо-Спрингс, Авро-
ра, Лейквуд, Форт-Коллинс. 

Иқтисодиёти:  
Қишлоқ хўжалиги:  чорва, ғалла, сут маҳсулотлари, 
маккажўхори, ем-хашак. 
Саноати:  илм-фан асбоблари, озиқ-овқат са-
ноати,  транспорт воситалари, машинасозлик, кимё 
маҳсулотлари, олтин ва бошқа саноатлар, сайёҳлик.

U.S. Map, courtesy of U.S. Census Bureau.

Денвер Ботаника боғидаги кўргазмаларидан биридаги лола стенди. 
Ботаника боғлари сайёҳлар учун Денвернинг энг машҳур томошабоп 
жойларидан бири бўлиб, зиёратчиларга дунё ўсимликлари ва гуллари 
томошасини таклиф этади. (© “Ассошиэйтед Пресс” суратлари)

Давлат котиби ўринбосари Р.Блейк (Боши 1-бетда)
Мен бу ерда Қирғизистондаги вазият, АҚШнинг у ердаги 

саъй-ҳаракатлари, шунингдек, бизнинг Марказий Осиёга нисба-
тан умумий ёндашувимизни  муҳокама қилиш имкониятига эга 
эканимдан мамнунман. Сешанба куни Конгресснинг Ҳелсинки 
комиссиясига Қирғизистон ҳақида маълумот бердим, мендан сўнг 
маълумот берган Марта сингари баъзи бирларингизга Қирғизистон 
ҳақида айтмоқчи бўлган гапларим маълум бўлса ҳам  ажаб эмас. 
Марказий Осиё АҚШ миллий манфаатлари учун муҳим аҳамиятга 
эга бўлган минтақадир. АҚШ сиёсати  минтақавий хавфсизлик 
ва барқарорликка эришиш йўлида Марказий Осиёдаги беш-
та мамлакатдан ҳар бирининг  ўзига хослиги, суверенитети ва 
мустақиллигини тан олган ҳолда дунё иқтисодиётига интегра-
цияланган, бир-бири, Қўшма Штатлар ва бизнинг шерикларимиз 
билан ҳамкорлик қилаётган тўла суверен ва барқарор демократик 
мамлакатлар ривожланишини қўллаб-қувватлайди. Бу минтақадаги 
узоқ йиллик сиёсатимиз бўлиб келди, бироқ эндиликда бу маса-
лага турли маъмуриятлар даврида турлича ёндашилганини кўриб 
турибмиз. 

Обама маъмурияти ҳокимиятга келганидан кўп ўтмай Марка-
зий Осиёга нисбатан ёндашувимизни тўла қайта кўриб чиқди ва 
бешта устувор йўналишни белгилаб олди:

1) Афғонистондаги коалицияга ёрдам бериши учун Марказий 
Осиё давлатлари билан ҳамкорликни кенгайтириш;

2) минтақанинг энергия ресурслари ва уларни етказиб бериш 
маршрутларини ривожлантириш ва ранг-баранглаштиришни ку-
чайтириш;

3) сиёсатни эркинлаштиришни қўллаб-қувватлаш ва инсон 
ҳуқуқларини ҳурмат қилиш;

4) рақобатбардош бозор иқтисодиётлари вужудга келишига ва 
иқтисодий ислоҳотлар ўтказишга ёрдамлашиш ҳамда

5) Давлат инқирозга юз тутишининг олдини олиш ёки ижобий 
сўз билан айтганда, давлатларнинг самарали ҳокимият юргизиш 
қобилиятини ошириш.

Маъмурият айни устувор йўналишларни амалга ошириш учун 
бизнинг ушбу мамлакатлар билан ҳарбий бўлмаган  алоқаларимизни 
кенгайтиришга, ҳар бир мамлакат билан мулоқотимизни тар-
тибга солиш ва мен юқорида умумий тарзда қайд этган устувор 
йўналишлар бўйича тараққиётга эришиш йўлида уни реал иш ре-
жалари кўринишига келтириш учун маслаҳатлашув механизмлари 
яратишга қарор қилди. 

Мен ўтган ёз мавсумида ўз лавозимимни бажаришга киришга-
нимдан кўп ўтмай турли идоралар вакилларидан иборат делегация 
таркибида Давлат котиби ўринбосари Билл Бёрнсга минтақага са-
фари чоғида ҳамроҳлик қилдим. Бу ҳарбий бўлмаган юқори мар-
табали амалдорларидан иборат АҚШ делегациясининг Марказий 
Осиёга анча вақтдан бери қилган илк расмий сафари эди. Давлат 
котиби ўринбосари Б.Бёрнс учрашувлар чоғида ҳар олти ойда маъ-
лумотлар йиғиш билан кучайтирилажак йиллик икки томонлама 
маслаҳатлашувларни йўлга қўйишни таклиф қилди. Ўша сафардан 
сўнг мен Марказий Осиёнинг ҳар бир мамлакати билан бўлиб ўтган 
масалаҳатлашувларига раислик қилдим. Бундан фақат Қиризистон 
мустасно, чунки шу йилнинг апрель ойи бошида ушбу мамлакат 
делегацияси Вашингтонга келаётганда ушбу мамлакатда рўй бер-
ган тарихий воқеалар унинг ваколатини бекор қилди. Тожикистон 
Ташқи ишлар вазири Ҳ.Зарифий Вашингтонда февраль ойида мис-
ли кўрилмаган қор ёққанда ҳам маслаҳатлашувларимизга журъат 
қилганини эсдан чиқармайман – ўшанда баъзи маслаҳатлашувлар 
мен яшайдиган хонада бўлиб ўтган эди! Марказий Осиё хусуси-
да мендан ҳам кўпроқ биладиган барчангиз ушбу минтақадаги 
дўстларимизни ўзимиз истаган йўналишда ҳаракат  қилишига 
ёрдам беришимиз баъзан хатардан ҳам холи эмаслигини тан ола-

сиз, деб ўйлайман. Лекин илк қадам мулоқот учун қулай муҳит ва 
шакл яратиш бўлиши кераклигига барчангиз қўшилсангиз керак. 
Бу инсон ҳуқуқлари сингари кескин масалаларда олға силжиш 
йўлларини ўзаро ҳурмат ва тушунишга асосланган  мулоқот тар-
зида излаб топишни ҳам қамраб олади.  Биз бунга эришдик деб 
ўйлайман. 

Мен Марказий Осиёдаги шерикларимиз билан барча мавзу-
лар бўйича  қийин музокаралар ўтказдим.  Ҳеч нарса эътибордан 
четда қолмади. Ҳал этилиши лозимлиги масаласида иккала томон 
ҳам бир тўхтамга келган соҳаларда олға силжишга эришиш учун 
реал режалар ишлаб чиқяпмиз. Биз ушбу маслаҳатлашувларга 
фуқаролик жамияти ва бизнес соҳаси вакилларини қўшиш бора-
сида ҳам олға силжияпмиз. Мен Обама маъмурияти ушбу мамла-
катлар билан муносабатларда хавфсизлик масалаларига кўп эъти-
бор қаратиб, инсон ҳуқуқларини эсидан чиқариб қўйяпти, деган 
шарҳларни кўп ўқияпман. Бу янгиликлар матни ёки бугун “блог 
чақувлари” деб атаётган нарсамиз учун яхши бўлиши мумкин, 
аммо нотўғри. Маъмурият инсон ҳуқуқлари ёки фуқаролик жамия-
ти аҳволини тўғридан-тўғри, тўла ва ошкора муҳокама қилишдан 
тортингани йўқ. Бу музокараларимизнинг муҳимлиги жиҳатидан 
хавфсизлик масалаларидан қолишмайдиган қисмидир ва шундай 
бўлиб қолади. Ҳамкасбим, Давлат котибининг Демократия, инсон 
ҳуқуқлари ва меҳнат масалалари бўйича ўринбосари Майк Познер 
ушбу масалалар  муҳокама қилинган музокараларга ҳамраислик 
қилди ҳамда у ўтган ойда Туркманистон билан маслаҳатлашувлар 
ўтказиш ва Тошкент шаҳрида Ўзбекистон томони билан бирга ва-
зиятни кўздан кечириш учун мен билан бирга сафар қилди. 

Шунингдек, АҚШ Қирғизистоннинг “Манас” халқаро аэро-
портидаги Транзит марказини сақлаб қолиш билан овора бўлиб, 
Бакиев режимини инсон ҳуқуқларини таъминлаш борасидаги фао-
лиятини танқид этишни рад этиб келди, деган айбловни ҳам эши-
тиб қоламан. Сизларни ишонтириб айтаманки, Бакиев ҳукумати 
вакиллари билан мен иштирок этган ҳар бир учрашувимиз чоғида 
инсон ҳуқуқлари масаласини кўтарганмиз ва биз апрель ойи-
да уларнинг делегацияси билан кескин музокарага тайёргарлик 
кўраётган эдик. Албатта, қирғиз делегацияси биз режалаштириб 
қўйган маслаҳатлашувлар доирасида иккала томоннинг ҳам АҚШ 
фуқаролик жамияти вакиллари билан учрашувига рози бўлган 
эди. Биз, шунингдек, ўша вақтдаги мухолифат билан на Бишкек-
да ва на Вашингтонда учрашишни рад қилганмиз ва бугун ҳам 
айни пайтдаги ҳукуматга мухолиф бўлганлар билан учрашиш-
дан ҳам, ҳукумат билан инсон ҳуқуқларини ҳурмат қилиш бора-
сида гаплашишдан ҳам тортинмаймиз. “Манас” транзит маркази 
Афғонистондаги коалиция саъй-ҳаракатларига жиддий ҳисса бўлиб 
қўшилмоқда, бироқ у на ҳозир ва на келгусида Қирғизистонни ўз 
фуқароларини ҳурмат қилишини кўришга бўлган қизиқишимизни 
босиб кета олади.  Обама маъмурияти қадриятларимизни му-
росага қурбон қилмайди. Аммо биз барча шерикларимиз билан 
мулоқот ва ҳамкорлик қилишга интилаверамиз. Яна шуни ҳам қайд 
этмоқчиманки, Қўшма Штатлар Марказий Осиёда таъсир ўтказиш 
юзасидан ҳеч бир мамлакат билан рақобат қилаётгани йўқ. “Катта 
ўйин” ҳақидаги гап-сўзлардан анча-мунча хабарим бор. Бу яна ўша 
янгиликлар матни ёки блоглар учун яхши, лекин ҳақиқатдан йироқ. 
Бизнинг мақсадимиз Марказий Осиёнинг ҳар бир мамлакати билан 
ташқи сиёсатимиз мақсадларига ҳамда ҳар бир мамлакатнинг ўзига 
хос хусусиятлари ва динамикасига асосланган, пухта ўйланган 
икки томонлама муносабатларни қўллаб-қувватлашдир. Биз Мар-
казий Осиёда бошқа мамлакатларнинг ҳам манфаатлари борлиги-
ни эътироф этамиз, бироқ бирор мамлакатнинг бошқаларга йўл 
бермайдиган манфаатлари бўлиши билан келиша олмаймиз. Ядро 
қуролини тарқатмасликдан наркотикларгача, энергия хавфсиз-
лигидан терроризмга қарши курашгача бўлган жиддий глобал ва 

минтақавий муаммоларни ҳал этишда мустаҳкам барқарорликка, 
барча мамлакатлар, жумладан, Қўшма Штатлар учун ишончли 
шериклар яратишга қаратилган сиёсат юритиш минтақадаги ҳар 
бир мамлакатнинг манфаатига мос келади ва биз буни қўллаб-
қувватлаймиз. 

Маърузамни тугатиш ҳамда шарҳ ва саволларингиздан иборат 
суҳбатга навбат беришдан олдин шу йили Қозоғистонда бўлиб 
ўтадиган Европада хавфсизлик ва ҳамкорлик ташкилоти (ЕХҲТ) 
саммити, Қирғизистондаги вазият ва бу борада Обама маъмурия-
ти нима иш қилаётгани хусусида бир-икки оғиз гапириб ўтишга 
ижозат бергайсизлар. ЕХҲТ саммитига тўхталадиган  бўлсак, мен 
Давлат котиби ўринбосари Жим Стейнберг бошчилигидаги де-
легация сафида шу ой бошларида Алмати шаҳрида бўлиб ўтган 
вазирлар йиғилишида қатнашдим. Унда вазирлар жорий йилда 
Қозоғистон раислигида Остона шаҳрида саммит ўтказиш маса-
ласини муҳокама қилди. Бу тарихий воқеа, ЕХҲТнинг 11 йилдан 
бери ва Марказий Осиёда ўтказилажак илк саммити бўлади. Мен 
ушбу тадбир Марказий Осиёдаги воқеаларга, ЕХҲТ аъзо бўлган 
мамлакатлар ҳудудида ўз принципларини жорий қилиш бўйича 
ўйнаган  ва ўйнаши мумкин бўлган ролга ойдинлик киритишидан 
умидворман. 

Қозоғистон ЕХҲТнинг раиси сифатида  анча-мунча иш қилди, 
хусусан, мен бу мамлакатнинг Қирғизистондаги вазиятни изга со-
лиш борасида қилган ишларини айтиб ўтмоқчиман. ЕХҲТ у ерда 
тинчлик, демократия ва ярашишни йўлга қўйишда олдинги марра-
ларда бўлди. Қозоғистон саммитга мезбонликни зиммасига олар 
экан, 1999 йили Истанбул шаҳрида бўлиб ўтган саммит изидан 
бориб, унда нодавлат ташкилотларнинг тўлиқ иштирокига рухсат 
этишга рози бўлди. Бу нафақат Қозоғистон инсон ўлчамларини  
қўллаб-қувватлаш борасида олган мажбуриятларини қандай бажа-
раётганини намойиш қила олиши, қолаверса, 2010 йилда Ҳелсинки 
Якуний акти қабул қилинганига 35 йил тўлиши нуқтаи назаридан 
ҳам муҳимдир.  Сизларни ишонтириб айтаманки, саммит чоғида 
Қўшма Штатлар ЕХҲТнинг барча принциплари, айниқса, инсон 
ҳуқуқларини қаттиқ туриб ҳимоя қилади. 

Қирғизистон масаласига келсак, яқинда рўй берган фожиали 
воқеалар ҳақидаги маълумотлардан хабардорсизлар. Апрел ойи-
даги қонли ғалаён президент Қ.Бакиевни ағдариб ташлаб, ўрнига 
муваққат ҳукуматни ҳокимиятга келтирди. Июнь ойи ўрталарида 
Қирғизистон жанубида этник қирғизлар билан ўзбеклар ўртасида 
бўлиб ўтган тўқнашувлар ушбу ҳукумат учун синов бўлди. 
Зўравонликлар чоғида 300 дан ошиқ киши ўлдирилди, тахминан, 
400 минг киши уйидан кўчишга мажбур бўлди, 100 минг киши 
вақтинчалик қўшни Ўзбекистонга қочиб ўтди. Гарчи ўшандан 
бери жанубда кескинлик сақланиб қолаётган бўлса-да, хавфсиз-
лик вазияти барқарорлашди. Айни чоқда гуманитар ташкилот-
лар фавқулодда ёрдам кўрсатишни тўхтатиб қайта тиклаш, қайта 
қуриш ва яраштиришга ўта бошлади. Зўравонлик қайта рўй бер-
магани бизга овунч бўлиб турган пайтда  президент Р.Отунбаева ва 
муваққат ҳукумат оғир муаммоларга дуч келмоқда. Айниқса, этник 
ўзбеклар орасида қўрқув ва кескинлик сақланиб турибди. Ўтган 
ҳафта Ўшда бўлиб, ўзбек ва қирғизлар билан уйлари харобалари 
ёнида гаплашганимда буни ўзим ҳис қилдим. Мен апрель ойидан 
бери у ерга бир неча марта бордим ва муваққат ҳукумат раҳбарлари 
билан кўп бор суҳбатлашдим, бунга яқингинада Давлат котиби 
ўринбосари Жим Стейнбергга ҳамроҳлик қилиб, Бишкекка борга-
ним ҳам киради. Қўшма Штатлар ўтмиш яраларини тузатишга ёр-
дам бериш йўлида қўйилиши керак бўлган қадамларни, шу билан 
бирга Қирғизистон фуқаролари барқарор ва демократик келажак 
режасини тузиб олишига кўмаклашишни қўллаб-қувватлайди. Биз 
қуйидаги масалаларга эътибор қаратамиз:

• бундан кейинги зўравонликларнинг олдини олиш мақсадида 

ЕХҲТнинг Полиция маслаҳат гуруҳини тузиш йўли билан мамла-
кат жанубида хавфсизлик кучларини оёққа қўйиш;

• Қирғизистоннинг одамлар ўртасида ишонч уйғотиш мақсадида 
этник гуруҳларнинг ишончли шериги бўлиб фаолият кўрсатажак  
маҳаллий ҳуқуқни муҳофаза қилувчи ва суд институтларини 
қўллаб-қувватлаш;

• янги зўравонликлар рўй беришининг олдини қандай олиш-
ни тушуниш, шу билан бирга жиноятчиларнинг жавобгарлигини 
таъминлашга ёрдам бериш йўли билан июнь ойида рўй берган 
зўравонлик ҳолатларини тергов қилишни қўллаб-қувватлаш;

• Қирғизистонга амал қиладиган демократия ўрнатишда ёрдам 
бериш ва

• мамлакат жанубида июнь ойида рўй берган зўравонликлар 
чоғида жабр кўрган кишиларнинг уйлари ва ҳаётини қайта ти-
клашда ёрдамлашиш. 

Шу ҳафтада Қирғизистонда бўлиб ўтган донорлар конферен-
циясида халқаро донорлар Жаҳон банки ва Қирғизистон ҳукумати 
биргаликда тайёрлаган “Қўшма иқтисодий баҳо”га жавобан 1.1 
миллиард доллар ажратишга ваъда берди.  Ваъда бўйича ажра-
тилажак маблағ баҳода кўрсатилган эҳтиёжлардан 100 миллион 
доллар кўпдир. Қўшма Штатлар режалаштириб қўйилган йиллик 
ёрдамга қўшимча равишда 48.6 миллион доллар ажратишни зим-
масига олди. Биз уйларидан ажралган кишиларни вақтинчалик уй-
жой билан таъминлашнинг  адолатли режасини тузишни, яқинда 
рўй берган зўравонлик юзасидан кенг миқёсли халқаро текширув 
ўтказишни ва ЕХҲТнинг режалаштирилган Полиция маслаҳат  
гуруҳини астойдил қўллаб-қуввтлашни бир овоздан талаб қилаётган 
донорлар қаторига қўшилдик. Ниҳоят, Қирғизистондаги буҳрон 
унинг қўшнилари, жумладан, Ўзбекистон билан Қозоғистонни ҳам 
синовдан ўтказди. Биз ушбу фожиали воқеалар такрорланмасли-
ги учун минтақадаги шерикларимиз ва Россия билан ҳамкорлик 
қиляпмиз. Ўзбекистон жуда кўп миқдордаги уйидан кўчишга 
мажбур бўлган кишиларни қабул қилишда катта ёрдам кўрсатди 
ва бу халқаро ёрдамга муҳим ҳисса бўлиб қўшилди. Бу мамлакат 
ҳукумати ўша кишиларнинг гуманитар эҳтиёжларини тез ва сама-
рали қондирди, пировардида, одамлар ҳаётини сақлаб қолишга ёр-
дам берди. Ўзбекистон зарур бўлиб қолганда бошпана бериш учун 
яна чегараларини очади, деган умиддамиз. 

Биз Қозоғистоннинг Қирғизистондаги вазиятни 
барқарорлаштиришда ЕХҲТнинг имкониятларини ишга солиш бо-
расидаги саъй-ҳаракатларини қадрлаймиз. Қозоғистон ЕХҲТнинг 
Қирғизистонда Полиция маслаҳат гуруҳини жойлаштириш хусу-
сидаги қарорини қўллаб-қувватлади, октябрь ойидаги парламент 
сайловини ўтказишда Қирғизистонга ёрдам бериш учун Бишкек 
шаҳридаги ЕХҲТ маркази ҳамда Демократик институтлар ва ин-
сон ҳуқуқлари бюроси фаолиятини кучайтириш   мажбуриятини 
олганини маълум қилди. Бу мамлакат кучли иқтисодий кўшни си-
фатида Қирғизистонга иқтисодий ва ижтимоий барқарорликка эри-
шиши учун бундан буён ҳам ёрдам беришда муҳим роль ўйнаши 
мумкин. 

Модомики, халқаро ҳамжамият ушбу хатарларни енгиб ўтишда 
муваққат ҳукумат билан бирга ишлаётган экан, мувофиқлаштириш 
ва маслаҳатлашув муҳим аҳамият касб этади. Қўшма Штатлар 
Қирғизистонда барқарорлик ва хавфсизликни таъминлаш учун 
Тошкент, Остона, Москва, Европа Иттифоқи, Бирлашган Миллат-
лар Ташкилоти ва бошқалар билан доимий алоқада бўлиб турибди. 
Буҳрон Россия ва Қўшма Штатларни ҳамма бизни рақиб деб била-
диган минтақада ўзаро яқинлаштирди. Президент Б.Обама билан 
Д.Медведев сўнгги учрашуви чоғида Қирғизистон бўйича қўшма 
баёнот қабул қилди.

Энди сизларнинг мулоҳазаларингиз ва саволларингизга навбат 
бермоқчиман. 



Дебби ал-Ҳарбий ва Ҳадайай Мажид муҳтож 
мусулмон болаларига совға йиғмоқда

Икки аёлнинг саъй-ҳаракатлари туфайли минглаб 
эҳтиёжманд америкалик мусулмон болаларнинг жо-
рий йилдаги рамазон ҳайити қувончли бўлади.

Интернет орқали фаолият кўрсатувчи  тадбир-
кор Дебби ал-Ҳарбий “Байтул Салам” тармоғи 
ҳаммуассиси  Ҳадайай Мажид билан “Ўйинчоқ” мил-
лий ҳайит кампаниясининг расмий ҳомийлари сифа-
тида ҳамкорлик қила бошлади. 

“Мусулмон ўйинчоқлар ва қўғирчоқлари” ташки-
лоти бошқарувчиси Д.Ал-Ҳарбий  шахсан ўзи кампа-
ния учун 10 минг доллар хайрия қилганини ва вебсай-
ти орқали ҳомийлардан яна 7 минг доллар йиққанини 
айтди. Унинг Массачусетсдаги кўрсатмоқчи бўлган 
уйи ертўласи ўйинчоқларга тўлиб 
кетган. “Биргина ертўлада 900 га 
яқин ўйинчоқни ўрашим керак”, деди 
Д.Ал-Ҳарбий.  

АҚШнинг Жоржия штатида жой-
лашган, оиладаги зўравонлик жаб-
рдийдаларига ёрдам кўрсатадиган  
“Байтул Салам” гуруҳи ўйинчоқ 
йиғиш кампаниясини иккинчи йил 
ҳам ташкил қилди.

“Ўтган йили мижозлардан бири ра-
мазон ҳайитида фарзандига ўйинчоқ 
совға қила олмаслигидан қаттиқ хафа 
бўлди ва биз бунақа бўлмаслиги кера-
клигини  ҳис қилдик, – деди Ҳ.Мажид. 
– Болалар катталарни деб байрамлар-
дан маҳрум бўлмаслиги керак”.

“Байтул Салам” ходимлари ўйинчоқ 
йиғиш кампаниясининг биринчи куни 
ўтгандан сўнг ташаббусни кенгайти-
риш зарурлигини англаб етди. Шундан 
сўнг ташкилот Интернет излови орқали мусулмонлар-
нинг ижтимоий тармоқ сайти “You R A Creator”даги 
(“Ю-ар-эй криэйтэ”) Д.Ал-Ҳарбий билан боғланди. 

Кундузи руҳий саломатлик бўйича маслаҳатчи 
бўлиб ишлайдиган Д.Ал-Ҳарбий исломдан 
илҳомланган Интернет  ўйинчоқ бизнесини бир ярим 
йил олдин бошлаган эди. У сайтига 20 доллар юбор-
ганларга ўйинчоқ, ота учун тасбеҳ, она учун исломий 
мунчоқ совға қилади ва ҳайит откриткасини юбора-
ди. 

Кампания чоғидаги ўйинчоқлар билимни оши-
рувчи ўйинлар, қиз ва ўғил болалар учун тикилган 
совғалардан иборат бўлади.

Д.Ал-Ҳарбийнинг айтишича, кампанияда иштирок 
этиш жамоага хизмат қилиш ва мусулмон сифатида 
закот беришдир.

“Мен бу болалар ўзини қариндошлари учун қадрли, 
севимли ва  керакли деб ҳис қилса дейман, уларнинг 
қўлида яхши нарсалари бўлсин, – деди Д.Ал-Ҳарбий. 
– Дўстлари бу ажойиб нарсаларни олади, лекин 
уларнинг ота-онаси дастурхонга таом қўйишга ҳам 
ожиз”. 

“Байтул Салам” ўз тармоғидан совға олиш учун 
марожаат қилган оилаларни аниқлашда фойдалана-
ди. Бунинг учун оилаларнинг йиллик даромади 50 
минг доллардан кам бўлиши керак. “Байтул Салам” 
рўйхатдаги исм-фамилиялар ушбу мезонга тўғри кел-
гандан сўнг маълумотларни текшириб кўради. 

Ўтган йили “Байтул Салам” талабгорлари Ат-
ланта ва Балтимордаги жамоаларга совға тарқатди. 
Жорий йилда улар Шимолий Каролинанинг Шар-
лотт шаҳри, Коннектикут штатидаги Нью-Ҳейвен ва 
Ҳартфорд ҳамда Лос-Анжелес шаҳарларида ҳам ёр-
дам кўрсатмоқчи.

“Уларнинг иши масжидлар, бизнес кишилари ва 
ташкилотлар билан гаплашиш ҳамда ўйинчоқларни 
тўғридан-тўғри эҳтиёжмандларнинг уйига элтиб бе-

риш учун манзилини аниқлашдир, – деди Ҳ.Мажид. 
– Биз сизни маҳаллий ўйинчоқ йиғиш  кампанияси 
ўтказаётган ходимимиз олдига юбормоқчимиз, сиз 
ўша ерга бориб, ўйинчоғингизни оласиз”. 

Бошқа этник гуруҳларга мансуб америкалик 
мусулмонлар ҳам ўйинчоқ йиғиш кампаниясига 
қўшилмоқда. Ҳ.Мажид ўзининг қора танли америка-
лик, Дебби Ал-Ҳарбийнинг келиб чиқиши эса яҳудий 
эканини, талабгорлар эса Покистон, Ҳиндистон, Бан-
гладеш ва Хитойдан келишини айтди.

“Байтул Салам”нинг жамоа даражасидаги фао-
лияти Рамазон  вақтида бошланади. Айни пайтда 
Б.Ал-Ҳарбий ўйинчоқ йиғмоқда ва “Байтул Салам” 
талабгорлари етиб бора олмайдиган жамоалар фар-
зандларига ўйинчоқларни ҳайитдан бир ҳафта олдин 
почта орқали юборади.  

“Қани эди, улар совғаларни очиб, юзида табассум 
пайдо бўлганини ўз кўзим билан кўрсам, – дейди 
Д.Ал-Ҳарбий. – Оллоҳ мени қўллаб турганига ишо-
наман. Мен қарз олмайман”.

 16-сон Сентябрь 2010 й.ДЎСТЛИК

12

АҚШнинг “Ўйинчоқ” миллий ҳайит кампанияси иккинчи йил 
ҳам давом этмоқда

Ҳадайай Мажид (турибди) ўтган йилги ўйинчоқ йиғиш кампанияси 
чоғида Жаъфар совға қилган ўйинчоқни қабул қилиб оляпти. (Ҳадайай 
Мажид ҳадя қилган сурат)

Фермерлар ва дистрибьюторлар янги пишган хурмо 
мевасини зудлик билан етказиб бериш муаммосини 
ҳал этиш йўлини таклиф этмоқда

Баъзи йиллари рамазон ойи билан табиат ўзаро уйғун 
бўлади ва америкалик мусулмонлар ҳар куни оғзини янги 
пишган ва сершира хурмо билан очади. Лекин бу йил олдин-
гиларидай эмас.

“Бу курашга ўхшайди, чунки биз ҳеч нарса қила олмай-
миз, – деди Калифорния штатидаги Шиелдз хурмозорининг 
бош менежери Марк Гуле. – Ҳосилимиз ўзгармайди, ўтган 
йилгича хурмо бериши керак”.

Америкада хурмони йиғиб олиш мавсуми йилдан-йилга 
фарқ қилади ва августнинг ярмидан ноябрь ойининг ярми-
гача давом этади. Рамазон ойи бу йил 11 август куни бош-
ланишини ҳисобга олсак, янги пишган хурмо америкалик 
мусулмонларнинг ифтор дастурхонига тушмайди. Хурмони 
дўконлардан сотиб олиш мумкин, бироқ улар анча-мунча 
эскириб қолган ва сифати ҳам яхши бўлмайди. Шунинг учун 
“ИсламиСити” Интернет порталининг ижрочи раҳбари ва 
ҳаммуассиси Муҳаммад Абдул Олим мижозларига олдиндан 
тайёргарлик кўриб қўйишни маслаҳат берди.

“Биз илк кўрсатувимизни жўнатдик, унга кўра, агар одам-
лар хурмони ўз вақтида олмоқчи бўлса, рамазон ойининг 
биринчи куни уни олиши учун ҳозирданоқ буюртма бери-
ши керак, – деди М.А.Олим. – Биз ўтган йили Интернетдан 
фойдаланувчиларимизга, “Мабодо, хурмо сотиб олмоқчи 
бўлсангиз, янги пишган хурмо харид қилмоқчи бўлсангиз, 
уларни ҳозироқ сотиб олиб, музлатиб қўйсангиз бўлади”, деб 
айтдик”. 

М.А.Олим сингари Интернет орқали чакана хурмо сотув-
чилар ва уни етиштирувчилар ушбу мевани музлатиб қўйиш 
унинг янги пишган вақтдаги таъмини узоқ вақт сақлаб 
қолишнинг энг яхши йўлидир, деган фикрга қўшилади. У 
фойдаланиш вақти келганда хурмони ҳўл сочиқ билан ёпиб, 
паст ҳароратли духовкага қўйишни тавсия қилади. Унинг фи-
крича, шундай қилинса, хурмо ўзининг табиий намлигини 
сақлаб қолади. Американинг хурмо етиштирувчи фермерла-
ри ҳисоб-китобига кўра, улар ҳар йили 30 миллион фунт – 13 
минг 608 тонна ҳосил олади.  Мамлакатдаги жами хурмонинг 

95 фоизи Калифорнияда ўстирилади. Қўшма Штатларда 
ўстириладиган хурмо навлари, асосан, Ироқ, Жазоир ва Ма-
рокашдан олиб келинган.

Америкадаги мусулмонлар, мусулмон бўлмаганлар учун 
етиштириладиган хурмонинг энг машҳур нави маджулдир. 
Илк марта Марокашдан Америкага 1920 йили кўчириб ке-
либ ўтқазилган маджул хурмо пальмалари Калифорниянинг 
Коачелла ва Бард водийларида барқ уриб ўсиб ётибди. Мад-
жул хурмоси ширинлиги, қалинлиги, этлилиги ва қаттиқлиги 
учун ҳам қадрланади. Ушбу рамазон ойида маджул хурмо-
сини топиш қийин. Лекин М.А.Олим Коачелла водийсидаги 
“Лежа Фармз”даги манбаларга буюртма бериб, уни мижозла-
ри учун ғамлаб қўйди. 

“Лежа Фармз”нинг сотув ишлари бўйича бошқарувчиси 
Грег Лежанинг айтишича, унинг бошқармаси маджул хур-
мосини омборда сақлайди, қадоқлайди ва М.А.Олимнинг 
мижозлари учун жўнатади. “Лежа Фармз” маджул ёки бошқа 
хурмо навининг ўтган йилги барча ҳосилини рамазон ойи 
учун омборда сақлаши иқтисодий жиҳатдан фойдали эмас.

“Бу қимматга тушади, чунки бунинг учун омбор бўлиши 
ва ҳосилни музлатилган кўйи сақлашингиз керак бўлади”, – 
деди Г.Лежа. У ҳосилни ушлаб ўтиргандан кўра умумий бо-
зорда сотишни маъқул кўради.  Г.Лежа ва бошқа хурмо етиш-
тирувчиларнинг айтишича, рамазон ойида хурмо савдоси 
кўпаяди, бироқ айни пайтда рамазон ойи ҳосил етилишининг 
дастлабки палласига силжиб кетди, шунинг учун улар хур-
мо сотуви кескин тушиб кетади, деган фикрда. Бу йил “Лежа 
Фармз” етиштирган хурмонинг атиги 5 фоизи рамазон ойида 
сотилади. 

“[Рамазон ойи] ноябрь ёки декабрь ойининг бошига 
тўғри келган пайтлар мен, тахминан, 25 фоиз хурмо сотар 
эдим, – деди Г.Лежа. Ўша вақт хурмо етиштирувчиларга ҳам, 
қадоқловчиларга ҳам, юк ташувчиларга ҳам жуда қулай, чун-
ки мевани узоқ муддат сақлаш харажатлари қисқаради. 

Бу мижозларга ҳам яхши, хурмо кўп ва янги пишган 
бўлади. 

Хурмо эскироқ бўлса ҳам мусулмонларга рамазон ойида 
оғзини очиши учун керак. Виржиния штатидаги “Ҳалалко” 
исломий супермаркети эгаси Абдул Матин Чида таъминот 
етарли бўлса, рамазон ойида хурмо сотиш жуда осон, дейди.  

“Биз шу вақтгача хурмога буюртма бердик, таъминотчи-
миз, [Калифорниядаги] асосий таъминотчимиз, у ўшалардан 
бири, – деди А.М.Чида. – Бу хурмони у ердан ҳам, бу ердан 
ҳам – турли манбалардан олишимизга тўғри келди”.

Гарчи Калифорния хурмоси “Ҳалалко” пештахталарида 
бўлса ҳам, у Жазоир ва Тунисдан келтирилган хурмо  билан 
ўз жойини баҳам кўришига тўғри келади, деди А.М.Чида. 
Бироқ мижозлар ранжийди.

“Қўшма Штатлар хурмосининг сифати ўша мамлакатлар 
хурмоси сифатидан анча юқори, – деди А.М.Чида. – Амери-
кадаги маджул хурмосининг сифати бошқа мамлакатлар хур-
мосидан анча  сифатли”.

Ушбу Рамазон ойида бундай хурмони еб ранжиган киши-
лар келаси йилга тайёргарлик кўриб қўйиши мумкин: янги 
пишган ва музлатиб сақлаш мумкин бўлган хурмони декабрь 
ойининг охиригача дўқон пештахталари ёки Интернет орқали 
сотиб олса бўлади. Рамазон ойи билан хурмо мевасининг пи-
шиши яна, тахминан 20 йил ўзаро уйғун бўлади. 

Америка хурмо етиштириш саноати маҳсулотларини рамазонга 
тайёрлаб қўйди

Маджул хурмоси Виржиниядаги “Ҳалалко” супермаркетига етиб кел-
ди. (Давлат департаменти олган сурат)

Глобал уяли телефон қамрови сув ва электр қуввати сингари 
зарур хизматлар кенгайиши суръатини, шунингдек, молиявий 
хизматлардан фойдаланишни ортда қолдириб кетди. Айни са-
бабга кўра, “мобил пул”га дунёдаги банк операцияси тушун-
часини ўзгартириб юбораётган, кредит олиш ва суғурталаш 
имкониятини кенгайтираётган ва омонатларни кафолатлаётган 
восита сифатида қаралмоқда, ривожланаётган дунёда уларга 
эҳтиёж катта, чунки кишилар ўз фаровонлигини ошириш ва 
қашшоқликдан қутулиш йўлларини изламоқда. 

Уяли телефонларнинг дунё бўйлаб жуда тез тарқалиши 
“инсон тараққиёти йўналишини ўзгартиб юборди”, деди 
Давлат котибининг Демократия ва глобал масалалар бўйича 
ўринбосари Мария Отеро 2 август куни Давлат департамен-
тида бўлиб ўтган “Тех@Давлат: мобил пул ва кам даромадли 
гуруҳларга молиявий хизмат кўрсатиш” деб номланган конфе-
ренцияда. 

Шу билан бир вақтда 1.7 миллиард кам даромадли уяли 
телефондан фойдаланувчининг банкда ҳисоб рақами йўқ. 
Дарҳақиқат, улар “молиявий хизматлар шароит туғдирадиган 
иқтисодий имкониятдан четда қолмоқда”, деди у. 

Кичик бизнес эгалари фермерлар, ёки қишлоқ жойлар-
да яшайди, ёки бўлмаса, ижтимоий-иқтисодий эҳромнинг 
тубида яшайдиган кишилар телефон орқали тезда уланиб, 
маблағларини бошқа шахслар ёки муассасалар ҳисобига 
ўтказиши имконига эга бўлмоқда. Бу хизмат одамларни пул 
кўчиришнинг тез, хавфсиз ва ошкора воситаси билан таъ-
минлайди. Шунингдек, уяли телефонларнинг кенг тарқалиши  
телефони бўлмаган бир-иккита  қариндошнинг айни шу ишни 
амалга ошириш учун мурожаат қиладиган яқин дўсти ёки 
бошқа бир қариндоши ҳам бўлиши мумкинлигини англатади. 

“Жамғармасини анъанавий усулда сақлайдиган ёки банк-
дан олган қарзини ўз вақтида қайтарган  кишилар учун мо-
лиявий имконият чекланмаслиги керак”, деди М.Отера. Ми-
кромолиялаш борасидаги саъй-ҳаракатлар камбағал кишилар 
тўлов қобилиятига эга эканини, олган қарзини жамғармаси 
ёки айланма маблағи бўлмаса ҳам қайтаришини кўрсатди. 
Улар тадбиркорлик ва муваффақиятга эришишга интилишни 
намойиш этишди, деди у. 

“Микромолиялаш бизнесни бошқариш, ўз бизнесини яра-
тиш, оиласи учун фойда келтирадиган қарорлар қабул қилиш 
имкониятидан фойдаланадиган даромади кам бўлган эркак 

ва аёлларда ўз қадрини билиш фазилати пайдо бўлишини 
кўрсатди”, деди у.

 Молия, технология, тараққиёт ва бошқа соҳалар эксперт-
лари конференцияга мобил пулдан айни пайтда, келгусида 
фойдаланиш, мавжуд муаммоларни қандай ҳал қилиш, янада 
фаолроқ иштирок этиш учун мавжуд қоидаларни ўзгартириш 
масалаларини муҳокама қилиш учун йиғилди. 

М.Отеранинг айтишича, Давлат департаменти Молия ва-
зирлиги ва АҚШнинг Халқаро тараққиёт агентлиги билан 
бирга мобиль молиявий хизматларни бутун дунёга ёйишда 
давлат, тижорат ва фойда олмай ишлайдиган ташкилотлар 
ташаббускори бўлишда ҳам, самарали бошқарув амалиёти-
ни йўлга қўйиш борасида сиёсий ирода ҳосил қилиш учун 
чет мамлакатлар ҳукуматлари билан ҳамкорлик қилишда ҳам 
муҳим роль ўйнаши мумкин. 

Дунёдаги 6.6 миллиард кишининг 5 миллиард нафарида 
мобиль телефон бўла туриб, улардан, бор-йўғи, 1.6 миллиард 
нафари банк ҳисоб рақамига эга. “Обопей” мобиль тўловлар 
компаниясининг бош ижрочи раҳбари Кэрол Реалинининг 
билдиришича, анъанавий банклар ўшалардан ҳам 1 миллиард 
нафарига тўлиқ хизмат кўрсатади, холос.  У “банк соҳасидаги 
имкониятлар чегараси” деган фикрни келтирди ва потенциал 
нуқтаи назардан мобиль пулнинг чакана тўлов кўрсаткичи 10 
триллион доллар, чет эллардан дўстлар ва оила кўчираётган 
пул 400 миллиард доллар  бўлиши мумкинлигини қайд этди. 

“Назаримда, беш йил ичида биз сайёрани ўзгартириб юбо-
рамиз, – деди К.Реалини. – Бу [жараён] Кения ва Ҳиндистон 
сингари мамлакатларда бошланиб кетди ва сиз кўрмоқчи 
бўлган нарса бутун сайёра бўйлаб катта ёнғин тарзида бошла-
ниб кетиш арафасида турибди”.

Афғонистоннинг “Рўшан” уяли хизмат провайдери Шай-
нур Хўжа ўз мамлакатидаги мобиль пул кўчиришнинг 
аҳамияти хусусида фикр юритди. Айтишича, у ерда, бор-йўғи, 
17 та банк ва 34 та банкомат бўлиб, аҳолининг 3 фоизигаги-
на хизмат кўрсатади. Айни пайтда Афғонистон ялпи ички 
маҳсулотининг, тахминан,  23 фоизи пора сифатида берилади. 

“Афғонистонда мобиль пулнинг муқобили нақд пулдир”, 
деди у. Одамлар кўп пулни ўзи билан, баъзан сейфда  кўтариб 
юради, ишчиларга маош берилганда уларни “талаши керак 
бўлган одамлар талаб кетади”. 

“Афғонистоннинг 59 фоиз аҳолиси коррупция ва порахўрлик 
иш ва хавфсизликдан кўра оғирроқ муаммо эканидан шикоят 
қилади”, деди Ш.Хўжа.  Мобиль пул ўғирлик ва коррупцияни 
камайтиришга қаратилган хавфсиз ва ошкора пул кўчиришга 
имкон бериш баробарида келгусида Афғонистон ва бошқа 
мамлакатлардаги саводсиз кишиларга овозни танувчи систе-
малар ва матн ҳолидаги хабарларни овоз чиқариб ўқийдиган 
дастурлар ёрдамида хизмат кўрсатиши мумкин.  

Давлат котиби ўринбосари М.Отеранинг қўл остида хизмат  
қиладиган Кэролайн Молдин конференцияни ёпар экан, у “биз 
учун суҳбатнинг бошланиши” деб айтди, чунки Давлат депар-
таментига дунёда мобиль пулдан фойдаланишни кенгайти-
риш йўлидаги экспертиза ва тавсиялар зарур.

“Бозор кучлари билан юлдузлар иттифоқи” бор, у мобиль 
пул саноатини олға силжитади, деди К.Молдин. Обама маъ-
мурияти “бу иш ҳақида” ва у АҚШ сиёсатининг озиқ-овқат 
хавфсизлиги, коррупцияга, глобал қашшоқликка қарши кураш 
сингари устувор йўналишларини қандай қилиб олға силжити-
ши мумкинлиги хусусида “астойдил бош қотиряпти”, деди у.  

Уяли телефон технологияси дунёнинг энг қашшоқ аҳолисига им-
коният туғдиради 

Давлат котиби ўринбосари Мария Отеро, мобиль коммуникация 
айни пайтда анъанавий молия тизимларидан четда бўлган кишиларга 
иқтисодий фойда беради, деб айтди. (Давлат департаменти сурати)



Муаллифлик ҳуқуқи 
билан муҳофаза 
қилинадиган асарлар-
дан  халқаро миқёсда 
бирга фойдаланиш 
улар ўқувчиларини 
кўпайтиради.

Кўзи ожиз кишилар 
дуч келадиган улкан му-
аммолардан бири ҳамиша 
улар фойдалана оладиган 
китоб, журнал ва бошқа 
босма материалларнинг  
тақчиллигидир.   Жуда 
кам китоблар бармоқ би-
лан ўқиш мумкин бўлган 
бўртма нуқталардан ибо-
рат Брайль системасига 

кўчирилган ёки аудио ёзув сифатида чиқарилган. 
Лекин кейинги йиллар ичида иккита асосий воқеа натижасида 

вазият  кескин ўзгариб кетди. Қўшма Штатлар ва баъзи бошқа 
мамлакатларнинг муаллифлик ҳуқуқини ҳимоя қилиш бораси-
даги  қонунларига киритилган ўзгаришлар фойда олмай ишлай-
диган гуруҳларга муаллифлик ҳуқуқи эгасидан рухсат олмай ёки 
қалам ҳақи тўламай уларнинг асарларини кўзи ожизлар ўқий ола-
диган форматларда чоп этиши ҳуқуқини беради. 

Ва компьютер тараққиёти – хусусан, “матндан нутққа” тех-
нологиясидан фойдаланиш имкониятининг ҳамма жойда мав-
жудлиги ва қўлда кўтариб юриладиган и-ридер – электрон ўқиш 
воситасининг жуда тез тарқалиши – ўқиш имкониятидан маҳрум 
бўлган ногирон кишиларга юз минглаб китобларни жуда тез  
яқинлаштирмоқда. Иккита воқеа биргаликда илк марта ногирон 
кишилар учун романлар, дарсликлар ва бошқа босма материал-
лардан кўпроқ фойдаланиш имкониятини очмоқда. 

Лекин фойдаланиш ортиб бораётган бўлса-да, кўзи ожиз ва 
бошқа ногиронлиги бор кишилар ташкилотлари, бу ҳали етарли 
эмас, деган баҳона билан ўша кишиларнинг варақлаш ва матнлар-
ни ўқишига тўсқинлик қилмоқда. 

Қўшма Штатларда  “Шафе ўзгартириши” номи билан 
машҳур бўлган муаллифлик ҳуқуқини ҳимоя қилиш тўғрисидаги 
қонунлардаги имтиёз 1996 йили берилган эди. У ҳукумат агент-
ликлари ва фойда олмай ишлайдиган ташкилотларга асарларни 
олдиндан муаллифлик ҳуқуқи эгасининг розилигини олмай ту-
риб Брайл усулида ёки аудиоёзув  ҳолида  чоп қилиш ва тарқатиш 
ҳуқуқини беради. Қонунда ногирон кишиларга пул ишлаш 
мақсадида қонун йўли билан ҳимояланган асарларни ноқонуний 
йўл билан кўпайтиришга қарши муҳофаза чораларини бузмай ёр-
дам бериш кўзда тутилган. Кўзи ожиз кишиларнинг ҳимоячилари 
ушбу қонунни рисоладагидай деб мақтамоқда. Лекин бир муам-
мо ҳам бор, дейди улар. Қўшма Штатларда кўзи ожизлар учун 
муаллифлик ҳуқуқини ҳимоя қилиш имтиёзи билан чоп этилган 
материаллар бошқа мамлакатлардаги кўзи ожизларга берилиши 
мумкин эмас. “Шундай қилиб, биз бирор китобни чоп қилиб, 
коллекциямизга қўшиб қўямиз ва худди ўша китоб инглиз ти-
лида сўзлашиладиган бошқа бир мамлакатда жуда қиммат ха-
ражат эвазига чоп қилиниши керак”, дейди кенг фойдаланишни 
йўлга қўйишнинг етакчи жонкуярларидан бири Жорж Кершер. У 
“ДЕЙЗИ” консорциумининг бош котибидир. Консорциум кито-
бларни стандарт DAISY ёки Digital Accessible Information System 

– “Фойдаланиш мумкин бўлган рақамли маълумот формати”  деб 
номланган рақамли форматда тарқатишни қўллаб-қувватловчи 
миллий гуруҳдир.  

Асосан, ривожланган  57 та мамлакатда кўзи ожизларга му-
аллифлик ҳуқуқини ҳимоя қилувчи қонунларда имтиёз берил-
ган. АҚШдаги фойда олмай ишлайдиган  “Кўзи ожизлар ва ўқий 
олмайдиганлар учун ёзув” ташкилоти вице-президенти  Брэд 
Томаснинг айтишича, шу йўл билан ишлаб чиқарилган матери-
алларнинг халқаро даражадаги алмашуви тақиқланиши, айниқса, 
ривожланаётган мамлакатлардаги кўзи ожилар учун муаммо 
туғдирмоқда. Гап китоблардан фойдаланишга бориб тақалганда 
“бу дунёдаги кўзи ожизлар ва ногиронлар жамоаси дуч келаётган 
энг катта муаммо бўлса ажаб эмас”, дейди Б.Томас.

Ушбу материалларни халқаро миқёсда тарқатишга рухсат бе-
ражак режа бўйича музокаралар шу яқин кунларда бошланиши 
кутилмоқда. Музокаралар БМТнинг Женева шаҳридаги халқаро 
муаллифлик ҳуқуқи ва патент масалаларини назорат қиладиган 
махсус агентлиги Жаҳон интеллектуал мулк ташкилотида бўлиб 
ўтади. Гуруҳ 26 апрель куни Жаҳон интеллектуал мулк кунини 
нишонлайди.

Музокаралар қийин кечиши мумкин. Қўшма Штатлар ва бошқа 
бир қанча мамлакатлар Жаҳон кўзи ожизлар иттифоқи тайёрла-
ган ва Бразилия тақдим этган шартнома лойиҳаси муаллифлик 

ҳуқуқини ҳимоя қилишни кескин сусайтириб юборишидан хаво-
тирда. Шунга қарамасдан, Қўшма Штатлар “ муаммо борлигини 
эътироф этди ва халқаро миқёсда муросага келиниши керак, деб 
айтди”, дейди ҳуқуқ профессори, АҚШ Савдо вазирлигининг  
интеллектуал мулк масалалари бўйича етакчи маслаҳатчиси Жа-
стин Ҳьюз. Айни пайтда и-ридерларнинг – китобларни рақамли 
йўсинда сақлайдиган ва одамлар матнни ўқий олиши учун экра-
ни бўлган мосламалар – кескин  оммалашиши кўзи ожизларнинг 
китоб ўқиши борасида инқилоб ясаши мумкин. Чунки ўша мос-
ламаларнинг аксарияти ҳозир матнни нутққа эвира олади ёки тез 
орада шунга қодир бўлади. 

Аммо кўзи ожиз кишиларнинг умиди ушбу имкониятдан фой-
даланиш билан боғлиқ зиддият сабабли пучга чиқди. Ўтган йили 
асарлари ёзувларини сотувга чиқариб юбориши мумкин бўлган 
технологиядан хавотирга тушган муаллифлар ушбу имкониятдан 
фойдаланмасликни талаб қилиб чиқди. Жаҳли чиққан кўзи ожиз 
ва ногирон кишилар муаллифларга қарши норозилик намойиши 
уюштирди ва масала ҳамон ечилмай қолмоқда.

“Бу катта зиддият, – деди Т.Кершер, – аммо биз ниҳоят мулоқот 
қила бошладик”.

Талаба Брайль усулидаги илмий дарсликдан ўқиб беряпти. (© “Ассоши-
эйтед Пресс” суратлари)

Компьютер тараққиёти кўзи ожизларга босма асарлардан фой-
даланиш имконини беради

Бола китобнинг аудиоёзувини 
тингламоқда. (Ҳадя қилинган сурат)



АҚШ элчихонасининг Жамоатчилик билан алоқалар бўлими 
жорий йилда Республика Ахборот ва Кутубхона маркази (РАКМ) 
билан ҳамкорликда рақамли видеоконференциялар (РВК) 
ёрдамидаЎзбекистон кутубхоналари ходимлари ва маъмурлари 
учун Американинг энг яхши кутубхона амалиётига бағишланган 
интерактив семинарлар ўтказишга кўмаклашмоқда. Бир неча ой 
давомида ўтказилаётган 10 та туркум конференцияда Қўшма 
Штатларнинг кутубхонашунослик мутахассислари бугунги ку-
тубхоналар муаммоларига оид тақдимотлар ўтказмоқда, савол-
ларга жавоб бермоқда. 

Шу йилнинг 4 август куни Флорида штатидаги Атлантика 
университетининг Университет кутубхоналари декани Уильям 
Миллер бугунги кунда  замонавий кутубхоналар дуч келаёт-
ган маблағ йиғиш ва грант олиш учун  ҳужжатлар тайёрлаш 
сингари молиявий масалаларга оид тақдимот ўтказди. Яна 
иккита университетнинг маблағ билан таъминлаш ва бюджет 
масалаларига масъул бўлган, шунингдек, 1992-1997 йилларда 
Коллеж ва тадқиқот кутубхоналари уюшмасининг Бюджет ва 
молия қўмитасида хизмат қилган У.Миллер ушбу мавзу бўйича 
тадқиқот ўтказиш учун энг мақбул киши эди. 

Иштирокчилар, хусусан, минтақадаги давлат кутубхоналари 
ходимлари ушбу семинарларни ўқитиш ва ўрганиш имконият-
лари нуқтаи назаридан фойдали деб билади. Семинарлар уларга 
кутубхона менежменти ва амалиёти билан боғлиқ тамойиллар ва 
масалаларга оид билимларини оширишда ёрдам беради ҳамда  
ушбу билимни ўз иш жойларида қўллашга имкон туғдиради. 
Ушбу тадбирлар, шунингдек, элчихона билан Ўзбекистон таш-
килотлари ўртасидаги ҳамкорлик  аъло даражадаги ўқитиш ва 
ўрганиш имкониятларини яратиш намунасидир. 

Видеоконференциялар туркуми май ойида бошланди ва 2010 
йил октябрь ойида ниҳоясига етади. Кейинги семинар шу йил-
нинг 18 август куни АҚШ элчихонасида  бўлиб ўтади ҳамда 
кутубхоналарнинг тадбиркорлик ва кичик бизнесни ривожлан-
тиришдаги роли мавзусига бағишланади. Ушбу тадбирда иш-
тирок этишни истаганлар тўлиқ маълумотга эга бўлиш учун 
элчихонанинг Ахборот-ресурс маркази билан (998-71) 140 2525 
телефон рақами ёки Tashkent-IRC@state.gov электрон почта 
манзили орқали боғланиши мумкин. 

Америка кутубхона мутахассислари Ўзбекистон кутубхона ходим-
лари ва маъмурлари учун видеоконференциялар ўтказмоқда

АҚШнинг  Халқаро Тараққиёт Агентлиги (ЮСАИД) 
Ўзбекистон Республикаси ҳукуматининг полиомиелит 
тарқалиб кетиши олдини олишга қаратилган тадбирлари-
ни, яъни болаларни полиомиелитга қарши эмлаш бўйича 
ўтказаётган  умуммиллий кампаниясини  Жаҳон соғлиқни 
сақлаш ташкилоти ва ЮНИСЕФга грантлар бериш йўли би-
лан қўллаб-қувватламоқда.

“Биз  биргаликда фаолият юритиб,  ҳар бир бола эмлангани 
ва шу тариқа полиомиелитдан ҳимояланганига ишонч ҳосил 
қилишимиз мумкин”, деди АҚШ элчиси Ричард Норланд 
ЮСАИДнинг Ўзбекистондаги полиомиелитга қарши эмлаш 
миллий кампаниясини қўллаб-қувватлаётгани ҳақида.

Полиомиелит, асосан, олти ёшгача бўлган болаларга ши-
каст етказади ва умрбод шол қилиб қўйиши ёки ўлимга сабаб 
бўлиши мумкин; эмлаш ушбу хавфли касаллик юқиши олди-
ни олишнинг ягона йўлидир. 2002 йилдан бери Жаҳон соғлиқ 
сақлаш ташкилотининг бутун Европа минтақаси, шу жумла-
дан, Ўзбекистон ҳам полиомиелитдан холи ҳудуд деб қайд 
этилган, Ўзбекистон ўша вақтдан бери эмлаш яхши йўлга 
қўйилгани  боис ушбу мақомни сақлаб келаётган эди.

Полиомиелит қўққисдан тарқалгани сабабли Марказий 
Осиёнинг бешта мамлакатида ҳам ушбу касалликка қарши 
миллий эмлаш кампаниялари бошланди.  Касалликнинг 
тарқалиш эпицентри Тожикистонда экани аниқланди. Июнь 
ойининг бошларида минтақада 600 нафарга яқин бола по-

лиомиелитга чалинган деб гумон қилинган ҳолат аниқланди, 
шулардан 180 нафар боланинг эса полиомиелит юқтиргани 
тасдиқланди. Бу 2002 йилдан бери полиомиелитнинг Мар-
казий Осиёда илк марта, дунё бўйича эса яқин йиллардаги 
энг йирик тарқалишидир. Полиомиелит тарқалишининг ол-
дини олиш учун Ўзбекистон Соғлиқни сақлаш вазирлиги 
Жаҳон соғлиқни сақлаш ташкилоти ва ЮНИСЕФ билан яқин 
ҳамкорликда  ҳамда CDC – Касалликларни назорат қилиш 
маркази ва “Rotary International” жамоат ташкилоти кўмаги 
билан беш ёшгача бўлган барча болаларни эмлаш бўйича 
икки қисмдан иборат кампания ўтказмоқда. 

ЮСАИД Жаҳон соғлиқни сақлаш ташкилотига монито-
ринг ўтказиш ва техник кўмак учун, ЮНИСЕФга эса бу ишга 
жамоатчиликни жалб қилиш ишларига ёрдам сифатида жами 
370 минг АҚШ доллари миқдорида ёрдам кўрсатмоқда.

АҚШ минтақада полиомиелитга қарши кураш ишига 
ЮСАИД орқали энг кўп ёрдам бераётган мамлакатлардан би-
ридир. АҚШ ҳукумати полиомиелитга қарши эмлаш кампа-
ниялари ўтказиш ва ушбу хасталик  назоратига кўмак бериш 
мақсадида 1 миллион 200 минг АҚШ доллари ажратди.

ЮСАИДнинг полиомиелитга қарши эмлашга кўмаги 
америкаликларнинг Ўзбекистонга бераётган кўплаб ёрдам 
лойиҳаларидан биридир. ЮСАИД кўмаги бу мамлакатнинг 
қишлоқ ҳўжалиги сектори, таълим ва соғлиқни сақлаш ти-
зимлари ҳамда маҳаллий бошқарувни ҳам қамраб олади.

Америка Қўшма Штатлари Ўзбекистоннинг  болаларни полио-
миелитга  қарши эмлаш кампаниясига ёрдам бермоқда

Колумбия университети Муаллифлик ҳуқуқи бўйича маълумотлар бе-
риш идораси директори, доктор Кеннет Крюз 2010 й. 7 август куни бир 
гуруҳ етакчи ўзбек кутубхоначилари билан муаллифлик ҳуқуқи ҳимояси 
хусусида РВК орқали гаплашди. (АҚШ элчихонаси олган сурат)

2007 йил октябрь ойидаги осмон ҳайратланарли даражада тиниқ 
бўлган кечада икки нафар астроном Жанубий Ўзбекистоннинг Ки-
тоб шаҳри яқинидаги баланд тепаликда жойлашган Майданак ра-
садхонасидаги одатдаги иш пайтида осмон суратларини ўрганиб 
ўтирган эди. Улар суратларни кўздан кечираётиб, аниқ орбита 
бўйлаб ҳаракатланаётган юлдузга ўхшаш жисмни пайқаб қолишди 
ҳамда уни кузатишга ва дастлабки маълумотларни Массачусетс 
штатининг Кембриж шаҳрида жойлашган Смитсон номидаги 
Астрофизика расадхонаси ва Ҳарвард коллежи расадхонаси тасар-
руфидаги Халқаро астрономия уюшмасининг (ХАУ) Кичик сайё-
ралар марказига (КСМ) юборишга аҳд қилишди.  

Украиналик келиб-кетиб ишловчи астроном Алексей Серге-
ев билан Майданакда хизмат қилувчи  ўзбек астрономи Баҳодир 
Ҳафизовнинг бахтига КСМ ушбу жисм олдин ўз каталогида қайд  
этилмаганини тасдиқлади.  Марказ жисмга вақтинчалик ном берди 
ва ҳақиқий иш бошланиб кетди.  Б.Ҳафизов икки йил мобайнида 
Марказ ўша жисмнинг муайян орбитага эга бўлган кичик сайёра 
ёки Қуёш системасининг кичик жисми (ҚСКЖ) эканига ишонч 
ҳосил қилгунча ҳар куни жисмнинг траекториясини чизиб борди ва 
аниқ координатларини аниқлади. Сайёра, КСМ каталогида 210271 
рақами билан қайд қилингач, “Самарқанд” деб аталди, чунки бу 
шаҳар олдин астрономия фанига янгилик киритилишига ёрдам 
берган эди. Тошкентнинг Улуғбек номидаги Астрономия инсти-
тути (УНАИ) директори Шуҳрат Эгамбердиев анча вақтдан бери 
ХАУ аъзосидир, у Майданак расадхонасига ҳам раҳбарлик қилади. 
Ушбу расадхона АҚШ ва бошқа ерлардаги халқаро институтлар 
билан анча вақтдан бери ҳамкорлик қилиб келади. Ушбу ҳамкорлик 
бундай кузатувлар учун технологик имконият берди. “Бу кашфи-
ёт, – деди у, – энг замонавий ва ўта сезувчан асбоблар ёрдамидаги 
кўп йиллик пухта кузатувлар натижаси бўлди”.  Хусусан, Қуёш 
системасининг кичик жисми минтақадаги 200 минг долларлик энг 
яхши камера ёрдамида топилди. Камера  Қўшма Штатларда ишлаб 
чиқарилган ва уни Улуғбек номидаги Астрономия институтига Ко-
рея университетлари уюшмаси берган эди. 

Мустақилликдан олдин астрономия соҳасидаги бундай халқаро 
ҳамкорликнинг иложи йўқ эди, дея таъкидлади Ш.Эгамбердиев, 
чунки шўролар даврида Майданак ҳарбий сунъий йўлдошлар 
координатларини аниқловчи станция бўлиб, хорижликларнинг 
у ерга боришига рухсат йўқ эди. Бугун, дейди у, “астрономия ил-
мий тараққиётимизнинг энг муҳим устуворликларидан биридир”.  
УНАИ турли-туман лойиҳалар юзасидан кўплаб чет эллик олимлар 
ва халқаро ташкилотлар билан ҳамкорлик қилди. 

Айни пайтда институт иш олиб бораётган ўта муҳим 
лойиҳалардан бири бизнинг Қуёш системамиздан ташқаридаги 
ёш юлдузларни кузатишдан иборатдир. Майданак расадхонаси 
2001 йилдан бери Коннектикут штатидаги Уэсли университети 
ҳомийлик қилган ёш юлдузларни кузатувчи гуруҳ ишида қатнашиб 
келди. Дунёнинг турли мамлакатларидан келган астрономлардан 
иборат ушбу гуруҳ сайёра ҳосил қилиш ёшида бўлган “KH15D” 
юлдузининг ноёб тузилиши  ва ҳаракатини тадқиқ қилди ва ку-
затди. Астрономлар илк марта сайёра пайдо бўлишининг даст-
лабки босқичига оид кузатувлар олиб борди. “Nature” (“Табиат”) 
журналининг 2008 йил 13 март сонида  УНАИ ходими Мансур 
Иброҳимов ҳаммуаллифлигидаги мақолада ушбу тадбир  батаф-
сил ёритиб берилди. Ш.Эгамбердиевнинг билдиришича, институт 
ҳар йили мутахассислар кўригидан ўтадиган астрофизик журнал-
ларда йигирмага яқин мақола чоп этади ва бу минтақа учун андо-
за ҳисобланади. М.Иброҳимов иштирокидаги бошқа бир қўшма 
лойиҳага кўра, Питтсбург университетининг Физика ва астрономия 

факультети билан ҳамкорликда квазарларнинг ёрқинлиги кузатиб 
борилди. Квазарлар коинотдаги энг ёруғ жисмлар ҳисобланади, улар 
фаол ёш галактика марказидаги жисмлар зич жойлашган ҳудудни 
қамраб олади.   90-йилларнинг ўрталаридан бошлаб Майданак ра-
садхонаси билан ҳамкорлик қила бошлаган Питтсбург университе-
ти ходими, доктор Тёрншекнинг фикрича, квазарларни хатосиз ку-
затиш узоқ муддатли меҳнатни талаб этади. Ҳар йили осмон 2000 
соатдан кўпроқ тиниқ бўлгани сабабли, дейди  Ш.Эгамбердиев, 
бундай тадқиқотлар учун “Майданак бутун Евроосиёда энг қулай 
шароитга эга”. 

Майданак жуда қулай ерда жойлашгани ва атмосфера шарои-
тига кўра, Ернинг ўртача ҳароратини кузатиб борадиган халқаро 
дастурда иштирок эта бошлади. Ернинг ўртача ҳароратини маъ-
лумот йиғишнинг анъанавий воситалари билан аниқ баҳолаб 
бориш мумкин эмас; бу нарсани жуда кам одам тан олади, дейди 
Ш.Эгамбердиев. Аммо ҳозирги кунга келиб, астрономлар ҳароратни 
Ернинг глобал албедоси ёки ёруғликни қайтариш қобилиятига 
асосланиб ҳисоблай бошлади, у сайёрага йўналтирилган қувват 
миқдорини кўрсатади. Олимлар буни амалга ошириш учун “Ер-
нинг нур таратишини”ни ёки Ердан қайтган Қуёш нурининг Ой 
юзасига тушиш миқдорини  кузатади. Бу муҳим глобал лойиҳа 
бўлиб, Унда Майданак асосий роль ўйнайди. УНАИ Корея, Япония 
ва бошқа мамлакатлар билан халқаро ҳамкорлик имкониятларини 
қидириш баробарида ўн йилдан ошиқ тадқиқотни қамраб олув-
чи муҳим иш – “Квазарларнинг Майданак каталоги”ни чоп этиш 
ниятида. Ўзбек астрономлари расадхона жиҳозларидан фақатгина 
халқаро лойиҳаларда фойдаланишга рухсат этиш билан чекла-
ниб қолаётгани йўқ. Институтнинг бошқа бир астрономи Шукур 
Холиқов айни чоқда Қуёшнинг ички тузилишини батафсил тадқиқ 
қилиш учун Аризонадаги “Глобал тебранишлар тармоғи” гуруҳида 
Миллий Қуёш расадхонаси билан ҳамкорликда иш олиб боряпти. 
У космик саёҳат ва иқлим тадқиқотларига бевосита дахлдор бўлган 
маълумотларни ўрганиш мақсадида энг таниқли қуёшшунос олим-
лардан таркиб топган халқаро гуруҳ билан бирга ишлаяпти. 

Улуғбек номидаги Астрономия институти янги кичик сайёра-
ларни кашф қилишдан бошқа ишлар билан ҳам шуғулланаётгани 
шубҳасиз.  Бу илм маскани машаққатли меҳнат  ва астрономлар-
нинг глобал ҳамжамияти  билан ҳамкорлик қилиш орқали Майда-
накни дунё талаблари даражасидаги расадхонага айлантирди ва 
бу билан коинотнинг энг чигал бошқотирмаларини ечишга ёрдам 
бермоқда. УНАИда ёш ва тиришқоқ олимлар борлиги  ҳамда янги 
кашфиётга жамоатчилик қизиқиши ортиши  Ўзбекистонда астро-
номиянинг келажаги порлоқ эканини кўрсатади. 

Ўзбек астрономлари янги кичик сайёрани кашф қилди

УНАИ директори Шуҳрат Эгамбердиев Майданак расадхонаси ёнида 
турибди. (АҚШ элчихонаси олган сурат)

Ҳисобот инсон жамияти доимий тарзда исиб бо-
раётган шароитга дуч келаётганини кўрсатмоқда.

Ер курраси 50 йил давомида исиб борди ва сўнгги ўн 
йиллик об-ҳаво маълумотлари қайд этилиб келаётган 
вақтдан бери энг иссиқ бўлди, дейилади шу йилнинг 28 
июль куни тарқатилган “2009 йилги иқлимнинг аҳволи” 
ҳисоботида. Уни тайёрлашда 48 та мамлакатдан 300 дан 
ошиқ олим ҳисса қўшди. 

Ундаги маълумотлар назарий эмас, тарихийдир.  Улар 
бутун дунёдаги гидрометереология станциялари, сунъий 
йўлдошлар, об-ҳавони кузатувчи ҳаво шарлари, кема-
лар, океандаги буйлардан йиғилади. Олимлар йиғилган 
маълумотлардан 37 та турли глобал ҳарорат ўзгариши 
кўрсаткичини тадқиқ қилишда  фойдаланди, бунда асо-
сий эътибор 10 та бевосита юза ҳароратига дахлдор 
кўрсаткичга қаратилди. 

Ҳисоботда келтирилишича, кўрсаткичларнинг 7 таси 
– ер  устидаги ҳаво ҳарорати, денгиз юзаси ҳарорати, 
океанлар устидаги ҳаво ҳарорати, денгиз сатҳи, оке-
аннинг юқори ҳарорати, тропосферадаги  намлик ва 
ҳарорат ҳамда об-ҳаво пайдо бўладиган юзага энг яқин 
атмосфера қатлами – ўсиб бормоқда. Учтаси эса – Арти-
ка денгизи музи, Шимолий яримшардаги музликлар ва 
ғадир-будир қор қопламлари – камайиб  бормоқда. 

Инсон жамияти минг йиллар давомида бир хил иқлим 
шароитида ривожланди, дейилади ҳисоботда, энди эса 
иқлим шароитларининг янги туркуми шаклланмоқда.

“Назорат-ўлчов асбоблари атмосферанинг юқори 
қисмидан океаннинг бир неча минг метр тубигача жой-
лаштирилган”, деди ҳисобот ҳаммуҳаррири ва АҚШнинг 
Миллий океан ва атмосфера маъмуриятига (МОАМ) 
қарашли  “Миллий иқлим маълумотлари”нинг Иқлимни 
кузатиш шўъбаси бошлиғи Деке Арндт. 

“Иқлим исишига оид далиллар ниҳоятда кўп, – деди 
Д.Арндт. – Бу масалада илм-фан соҳасида ҳеч қандай 
қарама-қарши фикрлар йўқ. Бу ўз-ўзидан равшан, бар-
ча нарсалар умумий омил, яъни сайёра исиб бораётгани 
билан боғлиқ”. 

МОАМ ҳисоботни Қўшма Штатлар, Британия Бир-
лашган қироллиги, Канада ва Австралиянинг таҳрир 
раҳбарлиги ва бутун дунёдаги 160 та тадқиқот гуруҳининг 
техник ҳиссаси туфайли  тайёрлади. “Иқлим аҳволи” 

Америка Метеорология жамияти бюллетенига махсус 
илова тариқасида чоп этилди, унга МОАМ ходимлари 
Д.Арндт, М.О.Барингер ва М.Р.Жонсон муҳаррирлик 
қилган.

МИНТАҚАЛАР ИҚЛИМИ

2009 йили Жанубий Америка, Осиё жануби, Австра-
лия ва Янги Зеландия жазирама иссиқни бошидан ке-
чирди, Британия Бирлашган қироллиги, Хитой ва Россия 
Федерацияси эса қаттиқ совуқ бўлганини хабар қилди. 

Шимолий Америка жануби, Кариб денгизи ҳавзаси, Жа-
нубий Америка ва Осиёнинг катта қисми қурғоқчиликни 
бошидан кечирди, Канада, Қўшма Штатлар, Амазонка 
дарёси ҳавзаси, Жанубий Американинг жанубий қисми, 
Африканинг шарқий ва ғарбий қирғоқларида жойлашган 
кўплаб мамлакатлар ва Британия Бирлашган қироллиги 
ёмғир кўп ёғишидан ва тошқинлардан зарар кўрди. 

“Ҳар йили фавқулодда ҳодисаларнинг шоҳиди 
бўляпмиз, – деди Д.Арндт. – Ўша рўйхатдаги 3-банд 
иқлим ўзгаришига сабаб бўлди, деб ишонч билан айта 
олмаймиз, бироқ иқлимшунослик янада даҳшатли 
ҳодисалар тез-тез содир бўлишини кутмоқда, деб айта 
оламиз. Биз бундай ҳодисаларни тадқиқ қилиш учун 
кўп  маълумотларга эга бўлган Қўшма Штатларда – бу-
нинг учун раҳматлар айтамиз – тез-тез содир бўлаётган 
ҳодисаларга гувоҳ бўляпмиз”. 

ИСИБ БОРАЁТГАН ОКЕАНЛАР

Ҳисоботга кўра, кейинги 50 йил ичида Ер куррасида-
ги исишнинг 90 фоизи океанлар ҳиссасига тўғри келди. 
Янги тадқиқотларнинг шаҳодат беришича, дунё океанла-
ри иссиқликни тутиб қолувчи ис газларининг йиғилиши 
сабабли иқлим тизимига қўшилаётган ошиқча ҳароратни 
ютиш оқибатида қизиб бормоқда. 

“Океан иссиқлик ва қувватнинг улкан резервуари эка-
ни кундан-кунга ойдинлашиб бормоқда, – деди Д.Арндт. 
– Энди ҳамма гап унинг иссиқни йиғиш имконияти қачон 
тугашида. Бу соҳадаги тадқиқотлар кўпайиб бормоқда”.

Ҳисоботда айтилишича, сув исиса, кенгаяди, океан-
нинг исиши дунёда денгиз сатҳи кўтарилишига сабабчи-
дир. Ер юзасида жойлашган музнинг эриши оқибатида 
эса қолган ҳодисалар рўй беради, чунки сув ҳавога нис-
батан секин исийди ва совийди, океанлар йиғиб олган 
иссиғини узоқроқ сақлаб қолади.

“Агар океаннинг исишига йўл қўйиб берсангиз, ўзига 
боғлиқ бўлган мавжудотларга таъсир кўрсата бошлайди, 
унинг қуруқликда яшовчилар учун ҳам таъсири бор, чун-
ки океан атмосфера билан ўзаро боғлиқ”, деди Д.Арндт.

“Океан исишига йўл қўйиб берсангиз, атмосферани 
ҳам қизитган, сувнинг кўпроқ буғланишига, намлик-
нинг системага қайтишига йўл қўйиб берган бўласиз ва 
биз, эҳтимол, бунга қаттиқ ёғингарчилик билан боғлиқ 
ҳодисалар мисолида гувоҳ бўлаётгандирмиз, – қўшимча 
қилди у. – Океанда содир бўлаётган ҳодисалар унинг 
ўзида қолиб кетмайди – сув иқлим тизимининг бошқа 
кўплаб бўлакларини ўзаро боғлаб туради”. 

Дунё исишининг ўнта кўрсаткичи (МОАМ)

48 мамлакат олимлари кейинги ўн йиллик энг иссиқ бўлганини 
таъкидламоқда

Юзлаб муниципалитетлар ис газларини камайти-
ришни мақсад қилиб олган.

Ҳозирги кунда жаҳон аҳолисининг ярмидан кўпи 
шаҳарларда истиқомат қилади ва шаҳар ҳудудлари жами 
электр қувватининг, тахминан, 75 фоизини истеъмол 
қилади ва шунча ис гази чиқаради. Лекин бу рақамлар мав-
жуд аҳволни тўла тавсифлаб бера олмайди.

“Аслида шаҳарлар Ер юзасининг энг яшил жойлари-
дир, – деди Бостон шаҳридаги Шимоли-шарқ универси-
тети профессори  ва шаҳарнинг омадли кишилари ҳақида  
ҳикоя қилувчи “Зумрад шаҳарлар: Шаҳар барқарорлиги 
ва иқтисодий тараққиёти” китоби муаллифи Жоан Фит-
цжералд. – Шаҳарлар аҳоли зич жойлашгани учун электр 
қувватини камроқ истеъмол қилади”. Ж.Фитцжералднинг 
айтишича, кўп қаватли уйлар алоҳида турган уйлардан 
кўра электр қувватини камроқ истеъмол қилади. Шаҳар 
аҳолиси шаҳарлик бўлмаганлардан кўра кўпроқ пиёда юра-
ди ва жамоат транспортидан фойдаланади, одам бошига 
ҳисоблаганда ис газларини нисбатан кам чиқаради. Шу-
нинг учун, деди у, шаҳарлар ва уларнинг ўсиб бораётган 
аҳолиси иқлим ўзгариши билан боғлиқ муаммоларни ҳал 
этишда муҳим роль ўйнайди. Транспорт ва бинолар иқлим 
ўзгаришига энг кўп “ҳисса қўшмоқда”, бу соҳада шаҳарлар 
намуна бўлиши мумкин ва бўлмоқда ҳам.

Қўшма Штатлардаги бир қанча муниципалитетлар 
ҳавога ис гази чиқаришни камайтириш бўйича ўз мақсадли 
режасига эга ва ушбу мақсадга эришиш йўлида федерал ва 
хусусий маблағлардан фойдаланмоқда.  Масалан, Шарқий 
соҳилда жойлашган Филаделфия шаҳри кейинги ўн йил-
ликда ис газлари чиқаришни 2005 йилги даражадан 20 фоиз 
камайтиришни режалаштирмоқда ва шу мақсадда бир қанча 
лойиҳалар амалга оширилмоқда. 

1.5 миллион аҳолиси бўлган ушбу шаҳар машиналар 
тирбандлигини қисқартиришни мақсад қилиб олган вело-
сипед ва йўловчилар учун йўлакларни кенгайтириш учун 
жорий йилда АҚШ Транспорт вазирлигидан 17 миллион 
доллар грант олди. Шаҳардаги бинолар АҚШ Энергетика 

вазирлигидан олин-
ган 25 миллион дол-
ларлик грант эвазига 
электр қуввати сарфи-
ни камайтириш учун 
қайта жиҳозланди, 
дарахт экиш кампа-
нияси бошланди. Ки-
чик лойиҳалар ҳам 
амалга оширилмоқда. 
Шаҳарда қуёш нури-
дан олинган электр 
қуввати ҳисобига иш-
лайдиган ва ахлат-
ни автоматик тарзда 
зичлайдиган 500 га 
яқин ахлат контейне-
ри ўрнатилди ва ахлат 
ташувчи  машиналар 
сонини ярим баробар-
га қисқартирди. Ак-

сарият ахлат контейнерлари ёнида қайта ишланиши мум-
кин бўлган нарсалар учун алоҳида идишлар бор. Айни 
пайтда шаҳарда ўша идишлардан ҳафтасига 14-18 тонна 
қайта ишланадиган чиқиндилар йиғиб олинади, деди Фи-
ладелфия шаҳар мэри ҳузуридаги  Барқарорлик масалала-
ри бўйича бошқарманинг тарғибот ва сиёсат масалалари  
мувофиқлаштирувчиси Сара Ву.

Иқтисодий пасайишга юз тутган кўпгина шаҳарлар би-
ноларнинг электр қуввати сарфини камайтириш ва муқобил 
қувват манбаларини излаб топишдан манфаатдор, деди 
ҳавога ис газини чиқаришни камайтириш йўлларини изла-
ётган 500 дан ошиқ муниципалитет номидан иш кўрувчи 
“Маҳаллий ҳукуматлар АҚШ барқарорлиги учун” ташки-
лотининг ижрочи директори Мартин Чавес. “Ҳар бир юксак 
лавозимли амалдор ёки раҳбар ўта оғир бюджет, биноларни 
қайта жиҳозлаш, электр қуввати харажатларини камайти-
риш йўлларини қидирмоқда, бу молиявий аҳамиятга эга, – 
деди Нью-Мексико штатидаги Албукерке шаҳрининг собиқ 
мэри М.Чавес. – Ушбу технологияни жорий қилиш учун пул 
керак, бироқ [Конгресс 2009 йили йили қабул қилган “Аме-
рикани қайта тиклаш ва қайта сармоя ётқизиш тўғрисидаги 
қонун”, иқтисодий жиҳатдан раҳбатлантирувчи қонун 
ҳужжати] шаҳарлар, уларнинг ушбу дастурларни маблағ 
билан таъминлай олиши учун муҳим аҳамиятга эга бўлди”. 

Қўшма Штатлар ғарбидаги Айдаҳо штати пойтахти, тах-
минан, 206 минг киши истиқомат қиладиган Бойсе шаҳрида 
1983 йили мамлакатда биринчи бўлиб геотермик йўл билан 
иситиладиган мавзе қурилди ва яқинда ўша мавзе федерал 
грант  ёрдамида кенгайтирилди. Калифорния штати пойтах-
ти Сакраменто шаҳрида ахлатдан ҳосил бўладиган метан – 
кучли ис гази 8900 уй эҳтиёжлари учун электр қувватига 
айлантириб бериляпти. Бу 117 минг автомобилни кўчага 
чиқармаслик билан  билан тенгдир, деди шаҳар амалдор-
лари. Сакраментода 407 мингдан ошиқ аҳоли истиқомат 
қилади. 

АҚШ шаҳарлари иқлим ўзгаришининг олдини олишда 
пешқадам 

Нью-Йорк шаҳри мэри Майкл Блумберг янги зарядлаш станциясида 
электр автомоблга “ёнилғи” қуйяпти. (© “Ассошиэйтед Пресс” сурат-
лари)

Филадельфия шаҳрида қуёш нуридан 
олинган қувват билан ишлайдиган беш 
юзта ахлат зичлагичи ўрнатилди. 
(“Ассошиэйтед Пресс” суратлари)



Қўшма Штатлар Покистонда, тахминан, бир аср ичида рўй 
берган  энг даҳшатли ёмғир мавсуми тошқинларидан  сўнг бу 
мамлакатга вертолёт, юз минглаб порция ҳалол овқат, сувни то-
залайдиган мобиль ускуна, қутқарув қайиқлари, вақтинчалик 
бошпана ва бошқа инсон ҳаётини асровчи ашёларни зудлик 
билан жўнатмоқда, деди Давлат котиби Ҳиллари Родҳем 
Клинтон. Ҳ.Клинтон 4 август куни бўлиб ўтган брифингда 
“тахминан, 1500 киши қурбон бўлди, лекин ундан ҳам кўпроқ 
қишилар бедарак йўқолган, деди. Қўшма Штатлар Покистонга 
35 миллион доллар гуманитар ёрдам кўрсатмоқда. 

“Минглаб кишилар ташқи дунёдан узилиб қолган, юз мин-
глаб кишилар фавқулодда ёрдамга муҳтож”, деб қўшимча 
қилди Ҳ.Клинтон АҚШ Халқаро тараққиёт агентлиги (ЮСА-
ИД) маъмури Ражив Шаҳ билан қўшма брифинг чоғида. 
ЮСАИД АҚШнинг ёрдам кўрсатиш борасидаги саъй-
ҳаракатларини мувофиқлаштириб турибди. 

Президент Обама Оқ Уйда даҳшатли сув тошқини 
қурбонларининг оилаларига таъзия билдирди, деди Мил-
лий хавфсизлик кенгашининг воизи Майк Ҳаммер. Пре-
зидент ушбу буҳрон билан боғлиқ қисқа маълумотлар ва 
энг сўнгги хабарларни олиб турибди, дея қўшимча қилди у. 
М.Ҳаммернинг билдиришича, АҚШ жўнатилаётган ва яқин 
кунларда жўнатилажак қўшимча шошилинч гуманитар ёр-
дамни етказиб бериш учун қўшимча самолётлар ажратади. 
4 август куни Покистонга АҚШнинг қўшимча 6 та – тўртта 
Си-Эйч-47 “Чинук” ва иккита Ю-Эйч “Блэкҳок” русумидаги 
– вертолёти ушбу мамлакат ҳукуматига ёрдам юкларини етка-
зиб бериш, фавқулодда ёрдам керак  бўлиб қолганда одамлар-
ни ташиш учун етиб келди. “Қўшма Штатлар дастлаб эълон 
қилинган 10 миллион долларлик ёрдамга қўшимча равишда 
овқат, бошпана, тоза сув ва бошқа ҳаётни сақлаб қолишга 
қаратилган эҳтиёжларга бўлган шошилинч талабни қондириш 
ва гуманитар саъй-ҳаракатларни қўллаб-қувватлаш мақсадида 
460 минг порция овқат, 12 та олдиндан тайёрланган кўприк, 
тўртта қутқарув қайиғи ва сув тозалайдиган мобиль ускуна ет-
казиб берди”, дея қўшимча қилди М.Ҳаммер. 

АҚШ вертолётлари Покистоннинг Ички ишлар вазирли-
гига қутқарув операцияларини ўтказишда ёрдам бермоқда ва 
730 нафардан ошиқ кишини қутқарди, 11 минг фунт (4990 ки-
лограмм) ёрдам юкини узоқ жойлардаги ташқи дунёдан узи-
либ қолган жабрдийдаларга ташиб берди, деди М.Ҳаммер. 

Шу йил 29 июль куни рўй берган сув тошқинидан бери 
Покистон ҳукумати ва ушбу мамлакатнинг Фалокатларни 
бошқариш миллий маъмурияти гуманитар ёрдам кўрсатиш 
ишларини қатъий мувофиқлаштириб турибди. 

“Биз ўтган йил давомида Покистон ҳалқи билан 
ҳамкорликни йўлга қўйиш учун тер тўкиб ишладик, – деди 
Ҳ.Клинтон. – Ва зарур бўлиб қолган ҳолларда ёрдам қўлини 
чўзиш ҳамкорлигимизнинг муҳим жиҳатидир”. Ҳ.Клинтон, 
шунингдек, америкаликларни гуманитар ёрдам кўрсатиш 
билан боғлиқ саъй-ҳаракатларга бош қўшишга ва Покистон 
халқига зарур бўлган ёрдамни беришга даъват қилди. Бунинг 
учун махсус ёрдам линияси очилган бўлиб, АҚШлик ёр-
дам берувчилар ҳомийлик пулини уяли телефон орқали ҳам 
жўнатиши мумкин. Қўнғироқ қилувчилар 50555 рақамига 
“SWAT” (Эс-Дабл-ю-Эй-Ти”) ҳарфларини қўшиб териши ке-
рак. Бу билан қўнғироқ қилувчи 10 доллар пул кўчиради ва 
бу ҳиссаси БМТ Қочқинлар масаласи бўйича олий комисса-
рининг сув тошқини сабабли уйидан кўчишга мажбур бўлган 

Покистон аҳолисини чодир, кийим-кечак, озиқ-овқат, тоза 
ичимлик суви ва дори-дармон билан таъминлашига кўмак 
бўлиб қўшилади, деди Ҳ.Клинтон. 

Р.Шаҳ журналистларга ЮСАИД АҚШ ҳарбий ва фуқаролик 
ташкилотлари амалдорлари ўзаро ҳамкорлик қилаётганини, 
Қўшма Штатлар ҳукумати эса  Покистонга алоҳида ёрдам 
бериш учун кенг миқёсли ресурсларни ишга тушираётгани 
ҳақида сўзлаб берди. “Биз бу ишни дастлаб баҳолаш, ўрганиш 
ва қутқаришга алоҳида эътибор қаратган ҳолда амалга оши-
ряпмиз, – деди Р.Шаҳ. – Биз “Зодиак” [ҳаво билан шишири-
ладиган] қайиқлари, вертолётлар, мутахассислар гуруҳини 
юбордик, фалокат содир бўлган жойда ялпи ёрдам беришда 
асқатадиган маълумот йиғиш қобилиятига эга бўлган  мин-
глаб кишиларга эга бўлган нодавлат ташкилотлари тармоғи 
билан ҳамкорлик қилдик”. 

Қўшма Штатлар Жаҳон Озиқ-овқат дастури ва бошқа таш-
килотлар билан 150 минг оилани икки-уч ой мобайнида шо-
шилинч озиқ-овқат ва ёрдам билан таъминлаш борасида иш 
олиб бормоқда, дея қўшимча қилди Р.Шаҳ. “Биз етказиб бера-
ётган сувни тозаловчи ускуналар 60 мингдан зиёд оилага етиб 
боради”, деди у. 

Қўшимча тарзда шуни айтиш мумкинки, ЮСАИД 
буҳронлар пайтида тарқаладиган касалликларни назоратга 
олиш ва йўқлигига ишонч ҳосил қилиш учун уларни пайдо 
бўлган вақтидаёқ аниқлаш системаси билан таъминлаш усти-
да иш олиб бормоқда, деди у.  Тошқиннинг инфратузилмага 
таъсирини аниқлаш, қайта қуриш эҳтиёжларини ҳисоблаб 
чиқиш учун сув қайтгандан сўнг яна баҳолаш ишлари амалга 
оширилиши керак, деб айтди у. 

Р.Шаҳнинг айтишича, Покистондаги касалхоналар ва тиб-
бий пунктлар эҳтиёжига яраша захирага ғамлаб қўйиши учун 

Дубай шаҳридаги омборхонада сақланаётган даволаш восита-
лари етказиб берилмоқда.

“Биз ўша омборхонадан Покистонга буюмлар, дори-дармон 
ва эмлаш воситалари жўнатяпмиз” деди Р.Шаҳ. Унинг ўзи 
тиббиёт доктори бўлиб, жамоат соғлигини сақлаш бўйича кўп 
йиллик тажрибага эга. 

ЮСАИДнинг Покистонда ишлаётган бир неча юз ходими 
бор, лекин ушбу фавқулодда ҳолат оқибатларини тугатиш 
учун нодавлат ташкилотлар ва БМТ ҳамкорларидан кўпроқ 
кишилар жалб қилинади, дея қўшимча қилди у. 

АҚШ сув тошқинларидан зарар кўрган Покистонга ёрдамни 
тезлаштирмоқда

Қаттиқ сув тошқинидан зарар кўрган кишилар Покистоннинг Пешавор 
шаҳри яқинидаги магистраль йўллар оралиғида вақтинчалик тураржой-
лар барпо қилди. 2010 й. 4 август. (© “Ассошиэйтед Пресс” суратлари)

Афғонистонда тинчлик ўрнатишнинг асосий омили 
ушбу мамлакатнинг хавфсизлик кучлари “ўз келажаги 
масъулиятини зиммасига ола билиши учун” имконият 
яратишдир, деди президент Обама Британия бош вазири 
Дэвид Камерон билан Оқ Уйда учрашгандан сўнг.  

20 июль куни бўлиб ўтган қўшма матбуот конферен-
циясида Б.Обама билан Д.Камерон иккаласининг ҳам  
тўғри стратегия ҳақидаги фикри  бир жойдан чиққанини 
ва у икки қисм: собиқ “Толибон” қаршилигига барҳам бе-
риш ва Афғонистоннинг потенциалини яратишдан ибо-
рат бўлишини айтишди. 

Д.Камерон бош вазир сифатидаги илк сафари чоғида, 
Америка ва Британия  муносабатлари кучли, чунки у ик-
кала мамлакатнинг ҳам манфаатларига мос ва у танланган 
ҳамкорликдир, деб айтди. “Агар биз халқларимиз истаёт-
ган хавфсизлик ва  иқтисодий равнақни таъминламоқчи 
бўлсак, ушбу  муносабатлар мен учун ўта муҳим 
аҳамиятга эга бўлади”, деди у. 

“Афғонистон хусусида гапирсак, миллий манфаатлари-
мизга мос умумий миссиямизни бажариш чоғида Брита-
ния билан Америка елкама-елка турганидан ҳам аниқроқ 
ва яхшироқ мисолни топиш қийин”, деди Д.Камерон. 

Б.Обама ва Д.Камерон амалдаги Афғонистон страте-
гияси ва унинг тараққиётига баҳо берди ҳамда ушбу мис-
сияга содиқлигини яна бир карра эътироф этди. Назорат-
нинг Афғонистон қўлига ўтиши учун муҳим бўлган омил 
Афғонистон миллий армияси ва полициясини мамлакат 
хавфсизлигини таъминлаш учун тайёрлашдир. 

Афғонистон ҳукумати шу йил 20 июлдаги 40 та мам-
лакат ва 80 та делегация иштирок этган, Кобул шаҳрида 
бўлиб ўтган халқаро конференцияга президент Ҳамид 
Карзайнинг миллий хавфсизлик, иқтисодий тараққиёт, 
бошқарув ва асосий хизматларни кўрсатиш борасида ол-
ган мажбуриятини бажариш режасини тақдим этди. Кар-
зай ҳукумати, шунингдек,  “Толибон” исёнчиларининг 
қуролни ташлашга мажбур қиладиган тинчлик ва ярашув 
режасини ҳам ошкор қилди. Б.Обама Қўшма Штатлар 
ушбу режани қўллаб-қувватлашини билдирди.

Давлат котиби Ҳиллари Родҳем Клинтон Исломо-
бод шаҳрида 2010 йил 18-19 июль кунлари бўлиб ўтган 
АҚШ-Покистон стратегик мулоқотига бағишланган учра-

шувларда иштирок этгандан сўнг Кобул шаҳридаги кон-
ференцияда қатнашган АҚШ делегациясига раҳбарлик 
қилди.  

Б.Обамага кўра, Кобул конференциясида Афғонистон 
вилоятлари хавфсизлигини таъминлашни афғон хавфсиз-
лик кучлари назоратига ўтказиш бўйича келишувга эри-
шилди. Афғонистон билан Покистон иккала мамлакат 
ўртасида кейинги ўн йилликлар ичида илк марта савдо-
сотиқ шартномасига қўл қўйиб, чегаранинг иккала томо-
нида ҳам иқтисодий имкониятларни оширишга келишиб 
олди, деб қўшимча қилди у. 

“Буларнинг барчаси улкан ютуқлар бўлиб, афғонларга 
ўз мамлакати учун масъулиятни зиммасига олишида зарур 
шароитларни яратишга кўмаклашиш томон узоқ йўлни 
босиб ўтмоқда”, деди Б.Обама журналистларга. Қўшма 
Штатлар келаси йили имконият туғилиши биланоқ баъзи 

ҳарбий кучларини Афғонистондан олиб чиқиб кетишни 
режалаштиряпти, деди у. 

“Бу оғир, аммо зарур жанг”, деди Б.Обама. 
Афғонистонда ва Покистон чегараси бўйидаги қабилалар 
ҳудудида тайёрланган террорчилар Қўшма Штатлар 
ва Британиядаги бегуноҳ кишиларни ўлдирди, деди у. 
Афғонистонда “Толибон” таъсирининг ёйилиши “Ал-
Қоида” ва унинг шўъбаларини  улкан хавфсиз  бошпана 
билан таъминлайди ва улар янги ҳужумларни режалаш-
тиради, дегани бўлади.

Д.Камерон Б.Обама билан учрашуви вақтида 
Афғонистонга мўлжалланган сиёсий стратегияни кучай-
тириш зарурлиги тўғрисида келишиб олганини маълум 
қилди. “Исёнларни ҳарбий воситалар билангина енгиб 
бўлмайдиган кўринади. Бу муаммонинг сиёсий ечими 
ҳам бўлиши шарт”, деди у. 

Таклиф этилаётган ярашув жараёнининг бир қисми 
“Толибон” исёнчиларига ҳам тегишли бўлиб, улар тинч 
Афғонистонда ҳаёт кечириши  учун “Толибон” билан “ 
“Ал-Қоида”дан воз кечиши ва Афғонистон конституция-
сини тан олиш керак бўлади”, деди Д.Камерон.

Обама ва Камерон Афғонистон бўйича олган мажбуриятига 
содиқлигини яна бир бор тасдиқлади

Президент Барак Обама билан Британия бош вазири Девид Камерон 2010 
йил 20 июль куни Оқ Уйнинг Шарқий залида матбуот конференцияси 
ўтказяпти. (© “Ассошиэйтед Пресс” суратлари)

Қирол Уэльс ўқчилари 1-батальонидан (Қирол Уэльс ўқчиларининг 23-
пиёда қўшини)  бўлган британиялик аскар “Муштарак” операциясига 
тайёргарлик кўриш вақтида Афғонистон миллий армиясидаги ҳамкасби 
билан гаплашяпти (Шоврабод, Афғонистон). (© “Ассошиэйтед Пресс” 
суратлари)

Термиз шаҳридаги ногирон болалар мактабининг асосчиси 
ногирон кишиларнинг имкониятларини ошириш борасидаги 
ишлари учун АҚШ Давлат департаментининг  шу йил майида-
ги  “Ойнинг энг яхши давлат битирувчилари аъзоси» деган номга 
сазовор бўлди.  Наргиз Зиёваддинова Термиз шаҳридаги “Имкон” 
нодавлат-нотижорат ташкилоти (ННТ) ва Махсус таълим маркази 
асосчиси ва директоридир. “Имкон” 2002 йилдан бери ногирон 
кишиларни ҳимоя қилиб келади ва ногирон болаларга яхшироқ 
таълим олиш имкониятини яратишга кўмаклашяпти. АҚШ Давлат 
Департаменти ва АҚШнинг Халқаро тараққиёт агентлиги (ЮСА-
ИД) фуқаролик жамиятининг ролини ошириш ва ногирон киши-
лар ҳаётини яхшилашга қаратилган бир неча лойиҳа юзасидан 
Н.Зиёваддинова ва унинг ташкилотлари билан ҳамкорлик қилди. 
Давлат департаменти ҳар ойда ўзи ҳомийлик қилган алмашув 
дастурларидан бирортасида дунёнинг турли мамлакатларидан ке-
либ иштирок этган 1 миллиондан ошиқ киши орасидан  “Ойнинг 
энг яхши давлат битирувчилари аъзоси»ни танлаб олади. 

“Наргиз ногирон болаларни қўллаб-қувватлашга қаратилган 
ишлари билан биз битирувчилардан умид қилган нарсаларни 
рўёбга чиқармоқда, – деган эди АҚШ Тошкентдаги элчихона-
сининг маданият масалалари бўйича маслаҳатчиси Кэрри Ли 
Н.Зиёваддиновани мукофотга тавсия этар экан. – У бошқаларни 
ҳам ихтиёрий ёрдам бериш – талабгорлик принципи, фуқаролик 
жамияти  ва ногирон кишилар ҳаётини яхшилаш ишига бош 
ва ҳисса қўшишга ундайди”. Н.Зиёваддинова 2002 йили 
Ўзбекистондаги ННТларнинг олти нафар аёл раҳбаридан ибо-
рат гуруҳ билан бирга “Чет эллик зиёратчи раҳбарлиги” дастури 
бўйича Қўшма Штатларга сафар қилган эди. Улар уч ҳафта мо-
байнида Вашингтон ва Нью-Йорк шаҳарлари, Миннесота ва Ва-
шингтон штатларига сафар қилиб, турли ННТларга борган, аёл 
раҳбарлар, бизнес вакиллари, ҳукумат амалдорлари ва фуқаролик 
жамияти раҳбарлари билан учрашган эди. Улар бориб кўрган 
жойлар орасида Миннесотадаги ногирон болаларни ўқитадиган 
ва хизмат кўрсатадиган “Пейсер” номли мактаб ҳам бор эди. 
Н.Зиёваддинованинг айтишича, ўша мактабда ногиронларга ёр-
дам беришда нималарга эришиш мумкинлигини ўз кўзи билан 
кўргани учун ҳам туғилиб ўсган Термиз шаҳрида шундай мактаб 
очишга қарор қилди. Н.Зиёваддинова Ўзбекистонга қайтиб кел-
гандан сўнг ННТ номини “Имкон” деб ўзгартирди ва ногирон бо-

лаларни ўқитадиган мактаб очиш учун пойдевор қўя бошлади. У 
ўқитиш билан боғлиқ қандай имкониятлар мавжудлигини ўрганиб 
чиқди ва ногирон боласи бор оилалар нимага эҳтиёжманд экани-
ни билиш учун сўров ўтказди. Термиз шаҳар ҳокимияти маблағ 
ажратишга розилик берди ҳамда 2004 йили Термиз Махсус ўқув 
маркази очилди ва илк синфга 35 нафар ўқувчи қабул қилинди. 
Мактаб овоза бўлди ва йигирмани қоралаб қолган ёшлар ҳам 
ўқиш ва ёзишни ўрганишни илтимос қилиб кела бошлади, деди 
у.  Бугун мактабда Сурхондарё вилоятининг турли туманларидан  
келган ёши еттидан ўн ётти ёшгача бўлган 78 нафар ўқувчи бор, 
деб айтди Н.Зиёваддинова. 

Мактабнинг мақсадларидан бири ўқувчиларга бошланғич 
таълим ва малака беришдир, чунки улар таълим системасининг  
асосий йўналишига қўшилиб олиш учун шунга муҳтож, деди 
Н.Зиёваддинова. Мактаб давлат таълимининг етакчи принци-
пларига амал қилади ҳамда кўриши, ҳаракати заиф ва бошқа 
бирор аъзоси ногирон бўлганларни махсус йўриқнома билан 
таъминлайди. Айни чоққача мактабнинг 28 нафар ўқувчиси од-
дий таълим мактаблари синфларига ўтиб ўқияпти, улардан бири 
эса Термиз Давлат университетининг тарих факультети талабаси 
бўлди, деди у.  Мактабда “Иродали оналар мактаби” ҳам бор, у 
ерда фарзанди ногирон ота-оналар  уларга қарашни ўрганади 
ва соғлом турмуш тарзини рағбатлантириш йўлларини излаб 
топади. Мактаб, шунингдек, оилаларга зарур бўлган аравалар, 
эшитиш воситалари, дори-дармон ва бошқа нарсаларни излаб 
топишда ресурс вазифасини ҳам ўтайди. “Имкон” ННТ бутун 
мамлакат бўйлаб ўқитувчиларни ўқитиш, ногиронлик масалала-
ри билан банд бўлган кишилар учун тармоқлар яратиш, таълим 
соҳаси амалдорларига илтимослар билан чиқиш, бир йилда икки 
марта ўтказиладиган кинофестивалда  ногирон кишилар ҳақида 
ҳужжатли фильмларни намойиш қилиш орқали ушбу муаммога 
жамоатчилик эътиборини жалб этиш йўли билан  инклюзив таъ-
лимни ривожлантиришни тарғиб қилади. “Имкон” Ўзбекистон 
турли вилоятларининг ижтимоий соҳа хизматчилари учун тре-
нинг ташкил этди, жамоатчилик эътиборини ногиронлик маса-
лаларига қаратиш учун журналистлар билан ҳамкорлик қилди ва 
айни чоқда инклюзив таълимни ривожлантириш учун ушбу соҳа 
маъмурлари билан учрашувлар ўтказмоқда.

Н.Зиёваддинова, шунингдек,  ногиронлик масалалари бўйича 
ихтиёрий ёрдам бериш ва ижтимоий фаолликни рағбатлантириш 
мақсадида АҚШ ҳомийлик қилган бошқа дастурлар, жумладан, 
талабалар алмашуви дастури ва “Бўлғуси раҳбарлар алмашуви 
дастури”да қатнашиб қайтиб келган  битирувчилар билан ҳам 
ҳамкорлик қилди. У ЮСАИД ҳомий бўлган “Жамоа алоқалари 
дастури”  орқали Ўзбекистондаги бир қанча ННТ раҳбарларининг 
АҚШдаги алмашув дастурида иштирок этишига ёрдам берди.  

“Биз кўрсатган энг катта таъсир мактабимиздаги ҳар бир 
ўқувчи ва ҳар бир ўқувчининг оиласида ишонч ҳиссини пайдо 
қилганимиз бўлди, – деди Н.Зиёваддинова. – Мен кўнглимга ту-
гиб қўйган мақсад ўзбек болаларига ўзлари интилган нарсасига 
эришиши учун бор имкониятни  яратиб беришдир”.

Бутун май ойи давомида Н.Зиёваддинова ва унинг иши Давлат 
департаментининг  битирувчилар вебсайтида (инглиз тилида) эъ-
тироф этилади. Ушбу вебсайт дунёнинг турли мамлакатларидан 
бўлган бир миллондан ошиқ Давлат департаменти битирувчила-
ри учун фикр алмашиш, тармоқларни қўллаб-қувватлаш ва турли 
ахборот нашрлари билан бепул танишиш  имконини берадиган 
ресурсдир.

Термиз шаҳридаги ННТ раҳбари АҚШнинг “Ойнинг энг яхши 
давлат битирувчилари аъзоси” сифатида шарафланди

“Имкон” ташкилоти асосчиси ва директори Н.Зиёваддинова ногирон бо-
лалар таълимига ёрдам бермоқда. (Н.Зиёваддинова тақцим этган сурат)



АҚШ элчихонасининг Ахборот Ресурс Маркази 
(АРМ) оммабоп мулоқот олиб бориладиган вебсайт 
– “Facebook”да ўз саҳифасига эга. Айни чоғда АРМ 
саҳифасига 650 дан зиёд киши аъзо бўлган ва уларнинг 
сони кундан кунга ошиб бормоқда.

Саҳифада АРМ ҳақида фойдали ахборот, жумладан, 
унинг иш вақти, у кўрсатадиган хизматлар ва ресурслар 
ҳақида маълумотлар бор. Унда шунингдек элчихонанинг 
жорий ва келгусидаги дастурлари ва тадбирлари рўйхати 
бериб борилади ҳамда ҳар ҳафта бўлиб ўтадиган Чай Чат 
Клуби жадвали ва шу каби бошқа маълумотлар мавжуд.

Бундан ташқари, саҳифада АРМга кириш учун 
рўйхатдан ўтиш тизими саҳифасига йўналтирилган линк 
бор, Facebook томонидан тақдим этилган бу имкони-
ят АРМга келишни истаганлар учун интернет орқали 
рўйҳатдан ўтишга ёрдам беради. Ушбу тизимни кўриш 
учун http://apps.facebook.com/ircvisitor/ га киринг.

Рўйхатдан ўтган аъзолар, яъни мухлислар, саҳифанинг 
Эълонлар деворида саволлар ёки ўз фикр-мулоҳазаларини 
ёзиб қолдиришлари мумкин. Улар, шунингдек, АРМ хиз-
матлари ҳақида фикларини ёзишлари ва элчихона дастур-
лари ҳақида муҳокама олиб боришлари мумкин.

АРМ Тошкент (IRC Tashkent) саҳифасининг аъзоси 
(fan) бўлишни истаган киши авваламбор Facebookда 
рўйхатдан ўтиши керак (ҳали ўтмаган бўлса) ва http://
www.facebook.com/usdos.uzbekistan линки орқали саҳифа 
юқорисидаги ‘Become a fan” (Мухлис бўлиш) тугмасини 
босиш керак бўлади. Шунинг ўзи кифоя!

http://www.facebook.com/usdos.uzbekistan

Tаълим Маслаҳат Маркази бепул равишда қуйидаги 
хизматларни кўрсатади:

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи
• SAT, TOEFL, GRE ва GMAT тестларига тайёрланиш 

учун материаллардан маслаҳат олиш пайтида фойдала-
ниш

• АҚШ коллежлари ҳақидаги маълумотлар базаси
• қўшимча маълумот материаллари
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли та-
лабларини қондиришга қаратилган.

Маслаҳат бериш соатлари душанба-пайшанба кун-
лари 13:00дан 17:00гача. Маслаҳатчи билан учрашув 

белгилаш учун 120-5450 рақамига душанба-жума кунла-
ри соат 9:30 дан то 12:00 гача сим қоқинг ёки Tashkent-
Advising@state.gov электрон манзилига мактуб йўлланг.

Тошкентдаги АҚШ Элчихонасининг Таълим бўйича маслаҳат мар-
казида таклиф қилинган материаллар намунаси. (АҚШ Элчихонаси 
олган сурат)

Тошкентдаги АҚШ Элчихонасининг 
Таълим Маслаҳат Маркази

АРМ Тошкент “Facebook”да



  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093
  Юнусобод тумани 5-мавзе
  Мойқўрғон кўчаси 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6302  

  Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov

2 июль куни Тошкентдаги АҚШ Элчихонасида Америка 
Қўшма Штатлари Мустақиллик Кунига бағишланган бай-
рам тантаналари бўлиб ўтди. Элчихона биносида ташкил 
этилган кечки тадбирда ҳукумат, фуқаролик жамияти, тад-
биркорлар ва дипломатик корпус вакилларидан иборат 700 
га яқин киши иштирок этди. Олий Мажлис Сенати раиси 
Собиров, Олий Мажлис Қонунчилик палатаси спикери 
Тошмуҳамедова каби Ўзбекистон ҳукумати қонунчилик, 
суд ва ижроия органларининг юқори даражали вакиллари 
меҳмонлар орасида ҳозир бўлди. 

Тадбирда сўзга чиққан элчи Норланд Америка Қўшма 
Штатлари ва Ўзбекистон ўртасида сиёсий, хавфсизлик, 
иқтисодиёт ва инсоний мезонлар каби муҳим соҳалардаги 
алоқалар тобора чуқурлашиб бораётгани хусусида гапирди. 
“Америка Қўшма Штатлари Ўзбекистоннинг ривожланиш 
сари қадам қўйган жамият ва миллат сифатида олдинга ин-
тилишини ҳурмат қилади. Аминмизки, Марказий Осиёнинг 
юрагида жойлашган ҳукумат ва халқ билан биргаликда 
иш олиб бориш орқали уларга таклиф қилишимиз мумкин 
бўлган жиҳатлар билан бир қаторда, улардан ўрганадиган 
кўп нарсалар ҳам мавжуд”, деди у.

Элчи Норланд, шунингдек, бу йилги байрам тадбири 
унинг учун алоҳида маъно касб этишини айтди, чунки, 
АҚШнинг Тошкентдаги элчиси сифатидаги уч йиллик фао-
лиятдан сўнг,  шу ёз кунларининг бирида у Ўзбекистонни 
тарк этади. Элчи Норланд ўзи ва рафиқаси Мэри ўзларини 
Ўзбекистоннинг кўплаб дўстлари орасида ҳисоблашдан 
фахрланишларини билдирди. “Бу ажойиб меҳнаткаш, истеъ-
додли, иштиёқли, ёш аҳоли энг яхши марраларга лойиқ ва 
ушбу тарихий юрт, аминманки, минтақа ва дунё миқёсида 

донг таратишда давом этади”, деди у. 
Элчи Норланддан сўнг, Дипломатик Корпус дуайени, 

Туркманистоннинг Ўзбекистондаги элчиси, элчилар кетаёт-
ганда қўлланадиган анъанага кўра, элчи Норланд шарафига 
қисқа нутқ ирод этди. 

Американинг 4 июлда нишонланадиган байрами 13 му-
стамлаканинг 1776 йилдаги Мустақиллик Декларациясини 
ёдга солади. Ҳар йили ушбу кунда америкаликлар ўз дўстлари 
ва оилалари билан биргаликда икки асрдан ортиқ вақт илга-
ри мамлакат асосчилари илҳомлантирган қадриятлар, жум-
ладан, ҳаёт кечириш, озодлик ва бахт-саодатга интилиш 
каби қадриятларни нишонлаш учун йиғилишади. 

АҚШ Элчихонаси Мустақиллик Кунини нишонламоқда

Элчи Норланд тадбирда нутқ сўзлади. (АҚШ элчихонаси олган сурат)


